
Euskararen erabilera 
bultzatzeko asmoz, 
Txantxangorria 
ekimenagaz bat egin du 
Getxoko Udalak.        ▸4

Erandiok aurrekontu 
parte-hartzaileak egiteko 
bidean, iritzia eskatuko die 
auzotarrei, martitzenetik 
urriaren 5era.                  ▸5

Urdulizko Elortza 
herri-ikastetxea 
handituko du Hezkuntza 
Sailak, gurasoak lau urtez 
kexatu ostean.           ▸9

Gorlizko Mendibike 
Martxak mende laurdena 
beteko du domeka 
honetan. Nobedade ugari 
izango da proban.         ▸16

69. zenbakia
2016ko 
irailaren 22tik 
irailaren 28ra arte

Sopela Kosta Fest ospatuko dute irailaren 22tik 25era; 
natura, surfa eta musika uztartuko dituzte.   14

Badatoz olatuak!

Asier García 
kirolari getxoztarra 
txapeldunordea izan da 
Rioko Jokoetan         18

Usoa Fullaondo eta Leire 
Muñoz getxoztarrek 
artelanak dauzkate ikusgai 
Bilboko Okela gunean        15

Kultur Leioa, 
hasteko prest!

Jaurlaritzatik 
eskualdera

Udagoieneko egitaraua 
aurkeztu dute; irailaren 23tik 
abenduaren 30era bitartean,  
23 ikuskizun egongo dira.        11

Domekako hauteskundeetara 
aurkeztuko diren sei alderdi 
bozkatuenen hautagaiei sei 
galdera egin dizkiegu.          20-23

KULTURA LEioA

SAKonEAn hAUTESKUnDEAK

Châpelterroniar garaia hartzen duen 
Iberiar penintsulako kanpoaldeko az-
tarnategi bakarra da Barrikako Aran-
baltza. Daborduko lau indusketa-kan-
paina egin dituzte, eta historiaurreko 
milaka harri-pieza berreskuratu dituz-
te horiei esker. 10

Aranbaltza 
bakarra da

hERRiz hERRi  bARRiKA



Herriak
Getxo

Hasi berri den ikasturterako, Ge-
txoko Udalak udalerriko familiei 

eskaintzen dizkien diru-laguntzetara-
ko eskaerak aurkez daitezke dabordu-
ko, urriaren 16ra arte. Laguntza horiek 
seme-alaben eskolatzeko gastuak or-
daintzeko dira; horretarako, 150.000 
euro bideratuko ditu Udalak. Diru-la-
guntzok, 2016ko urtarrilaren 1ean be-
randuenez erroldatuta dauden herri-
tarrek lortu ahal izango dituzte. Era 
berean, antzinatasun berean eskola-
tutako eta erroldatutako adingabe-
ko seme-alabak izan behar dituzte, 
haur-hezkuntzako bigarren ziklotik 
(hiru urte) DBH mailara arte (hori bar-
ne). Eskaera bakarra aurkeztu ahal 

izango da seme edo alaba bakoitze-
ko. Eskaerak erabat beteta aurkeztu 
beharko dituzte herritarren arretara-
ko bulegoetako batean edo Getxoko 
Udaleko erregistro telematikoan. Es-
kaeragaz batera, honakoak aurkeztu 
beharko dituzte: eskatzailearen NANa-
ren fotokopia, familia liburua (eduki 
ezean, eskatzaileak adingabekoagaz 
duen ahaidetasun-lotura egiaztatzen 
duen dokumentazioa) eta adingabe-
koaren ikastetxearen ziurtagiria. Bete 
eta entregatu beharreko inprimakia 
eskuragarri dago herritarren arretara-
ko bulegoetan eta Getxoko Udalaren 
webgunean. 

info+: www.getxo.eus

Hezkuntzako gastuetarako 
diru-laguntzak eska daitezke

Pertsona-zaintzaileentzako erlaxa-
zioko eta talde-laguntza psikolo-

gikoko tailerrak antolatu ditu Getxoko 
Udalak, urteko azken hiruhilekorako; 
Zainduz foru hitzarmenaren barruan, 
Bizkaiko Foru aldundiaren laguntzaz. 
Doako tailer horien helburua da uda-
lerrian mendekotasun egoera duten 
bizi-lagunak jagoten dituztenei lagun-
tza eskaintzea. Tailerrok Algortan eta 
Itzubaltzeta/Romon emango dituzte, 
eta horietan parte hartzeko izen-ema-
tea irailaren 23ra arte egin ahal izango 
da, hiritarren arretarako bulegoetan. 
Erlaxazio-tailerrak 15 orduko iraupena 
izango du; taldeko laguntza psikologi-
koak, ostera, 18 orduko iraupena. 

Doako erlaxazio- 
tailerrak, Algortan eta 
Itzubaltzeta/Romon

Getxoko Utopian antzerki-eskolak 
tailer berezia eskainiko du zapa-

tuan, hilaren 24an. «Benetako mugi-
mendua, mugimendu kontzientea» 
izenpean, horretan parte hartzen due-
nak norberaren mugimendu esponta-
neoa landu ahal izango du. Ardura-
dunek azaldu dutenez, horretan parte 
hartzeko ez da beharrezkoa aldez au-
rretik esperientziarik izatea dantzan 
edo mugimenduan. Tailerrak 10:30etik 
13:30era arte iraungo du. Aldez aurre-
tik izena ematea beharrezkoa izango 
da 944 303 194 telefono zenbakira dei-
tuta. Klaseak Sarah Rodríguez Cigara-
nek emango ditu, 30 euroren truke. 

info+: www.utopiangetxo.com

Tailer berezia 
prestatu du Utopian 
antzerki-eskolak

Herrian bertan kontsumitzeko

Aurton ere, Getxoko merkata-
riek deskontu-txartelak es-
kainiko dituzte, udalerriko 
dendetan kontsumoa bul-

tzatzeko asmoz. Hala, laugarrenez, 
Getxo Enpresak eta Getxoko Udalak 
sustatuta, Getxobonoak salmentan 
ipiniko dituzte, irailaren 26tik aza-
roaren 30era arte. Bonu horiekaz, 40 
eurogaz 50 euroko balioa duten eros-
ketak egin ahal izango dira. Modu ho-
rretan, proiektuan parte hartzen du-
ten dendetan %20ko deskontua lortu 
ahalko da erosketak egiterako orduan. 

Ekimenaren arduradunek azal-
du dutenez, horren guztiaren helbu-
rua da merkataritza-, ostalaritza- eta 
zerbitzu-enpresen jarduera sustatzea 

Gabonetako aurreko denboraldian, 
«garai honetan gutxiago kontsumi-
tzen delako». Denera, Getxo Enpre-
sak 2.500 deskontu-txartel jarriko ditu 
salgai, eta ekimenean parte hartzen 
duten saltokien horren berri ematen 
duen pegatina izango dute.

Interesa dutenek Getxo Enpresaren 
eta Kutxabanken webguneetan lortu 
ahal izango dituzte deskontu-txarte-
lok. Halaber, Kutxabanken askotari-
ko zerbitzu-kutxazainetan erosi ahal 
izango dira, edozein kreditu/zordun-
keta-txartelegaz. Halere, txartel bakoi-
tzeko bonu bi erosi ahal izango dira 
gehienez, jakinarazi dutenez . 

 
info+: www.getxoenpresa.com

www.kutxabank.esEkimenean parte hartzen duten dendek txartel bereizgarri batzuk izango dituzte. 

Getxo Enpresak eta Udalak herriko dendetan 
kontsumitzera animatzeko Getxobono deskontu-txartelak 
ipiniko dituzte salgai, hilaren 26tik azaroaren 30era arte.

Azken egunak dira GetxoEx-
press Getxoko I. Film Labur 
Lehiaketa Expressean izena 
emateko. Abuztuaren 31n 

epea zabaldu bazuten ere, hilaren 26ra 
arte, astelehena, dago aukera lehiake-
ta honetan parte hartzeko inskripzioa 
egiteko. Ekimena hilaren 30etik urria-
ren 2ra bitartean egingo da, Areetako 
Andres Isasi musika-eskolan. 

Jaialdi horretan egin beharreko na-
gusia hurrengo hau izango da: film la-
bur bat grabatu eta editatzea, baina 
lehiaketa hasten den egunean bertan 
jakinaraziko den gaiaren ingurukoa 
izan beharko du filmak eta 44 orduan 
egin beharrekoa izango da (denbo-
ra hori barikuan, irailak 30, arrastiko 
06:00etan hasiko da, eta domekan, 
urriak 2, eguerdiko 02:00etan amaitu-
ko da). Parte-hartzaileek bikoteka edo 
5 pertsonako taldetan gehienez jar-
dungo dute. Film laburrak euskaraz 
edo gaztelaniaz aurkeztu ahal izango 
dira, eta 4 minutuko iraupena izango 
dute gehienez, izenburuak eta kredi-
tuak barne. Filma egiteko baliabide 
teknikoak parte-hartzaileen kontura 
izango dira; halere, tresnak erabiltze-

ko mugarik ez du ipini antolatzaileek. 
Izan ere, proiektuak bideokamera pro-
fesionalakaz zein telefono mugikorra-
kaz graba daitezke, besteak beste.

Lehiaketan parte hartzen duten tal-
deek barikuan, irailaren 30ean, jasoko 
dute gaia Getxolan udal-zerbitzuaren 
egoitzan, Areetako Ogoño kalean. Do-
mekan, berriz, film guztiak proiekta-
tuko dituzte Andres Isasi musika-es-
kolan. Epaimahaia hiru kidez osatuta 
egongo da, hirurak ere komunikazio- 
arloan, ikus-entzunezkoen munduan 
edo arte eszenikoen arloan ezagunak. 
Lehenengo saria 1.000 eurokoa izango 
da; bigarrena, 500 eurokoa, eta ikus-
leek emango duten saria, 250 eurokoa. 
Film laburrak eta sari-banaketa ikus-
teko sarrera doakoa izango da. 

Getxo Wanted-etik jaioa
Getxoko Udalak sustatutako Wanted 
ideia-lehiaketaren zazpigarren edizio-
tik sortu da GetxoExpress ekimena. 
Izan ere, azkenengo edizio horretan, 
aurkeztutako ideia guztietatik pun-
tuaziorik altuena lortu duen proiek-
tua izan da film laburren lehiaketa 
hori; Ana Angulo Umaran, Janire Do-
minguez Azkue eta Guillermo Sevi-
llano Caraballo gazteek aurkeztutako 
eta bultzatutako ideia izan da. Hala, 
proiektu hori garatzeko eta ahalbide-
tzeko, Udalak 4.563 euro eta 10 orduko 
laguntza profesionala eskainiko dizkie 
gazte ekintzaile horiei. 

info+: www.getxoexpress.com

Prest, film laburren 
lehiaketa azkarra
GetxoExpress lehiaketa 
egingo dute irailaren 30etik 
urriaren 2ra bitartean. Bertan 
parte hartzeko izen-ematea 
hilaren 26an amaituko da.

Irail amaierara arte zabalik egongo 
da Getxoko Udalaren laguntza du-

ten udalerriko euskaltegietan izena 
emateko epea. Urtero legez, ikasta-
roen eta ordutegien eskaintza zaba-
la izango dute, «Matrikulatu Getxoko 
euskaltegietan!» goiburudun kanpai-
nan. Horrez gainera, berori bultzatze-
ko, Udalak ere beste ekimen bat ipini 
du martxan, euskara eta gaztelera era-
biliz egindako hitz-jokoen bidez. Hala, 
euskara ezagutu, ikasi eta hobetu gura 
duten 16 urtetik gorakoek aukera zaba-
la izango dute udal, Lauaxeta AEK eta 
Jose Antonio Agirre ta Lekube euskal-
tegietan. Ohiko ikastaroakaz batera, 
guztion beharrak eta gurak asetzeko 
eskola mota askoren eskaintza izan-

go dute, berbarako: modulu txikiak, 
HABEren mailak prestatzekoak, au-
toikaskuntzakoak eta tituluak atera-
tzeko prestatutakoak. Gainera, Uzta-
rri euskaltegiak 6 eta 15 urte bitarteko 
neska-mutilentzako ikastaroak eskain-
tzen ditu. Modu berean, oinarrizko eza-
gutzak emango dituzten ikastaroak 
ere izango dira; urtero legez, denda-
rientzat eta ostalarientzat ere bai; bai-
ta seme-alabakaz euskaraz egin gura 
duten gurasoentzako programak zein 
Berbalaguna ekimena ere, euskaraz 
berba egiteko ohitura dutenak eta min-
tzapraktika egin gura dutenak batzen 
dituen azken horrek. Udalak euskara 
ikasteko diru-laguntzak emango ditu. 

info+: www.getxo.eus

Udalerriko euskaltegietan 
izena emateko epea, zabalik

Txantxangorriari hegan egiten 
lagunduko dio Udalak
Herritarren artean euskara era-

biltzeko gonbidapena egin, eta, 
aldi berean, hizkuntza erabil-

tzen dutenakaz jarrera atsegina era-
kustea da Txantxangorria ekimenaren 
helburua. Sinbolo bakar horrek hori 
dena uztartzea gura dute HAKOBA osa-
tzen duten erakundeek: Eusko Jaurlari-
tza, Bizkaiko, Gipuzkoako eta Arabako 
aldundiak, Eudel eta UEMA. Getxo-
ko Udalak bat egiten du horregaz eta 
bultzada berezia emateko datozen 
urte bietan kanpaina bat abiatuko du, 

Txantxangorriaren irudia eraikin pu-
blikoetan ikustarazteko eta udalerriko 
elkarteek eta herritarrek ere erabil de-
zaten. Hala, euskarari lotutako gaur 
egungo Bizi logoa ordezkatuko duen 
Txantxangorria erabiltzen hasteko 
pausoak ematen dabil, irudi bakar bat 
izateko. Txantxangorriaren ezagutzera 
ematea izango da kanpainaren lehe-
nengo urtearen helburua. Daborduko 
Getxoberri udal-aldizkariaren mantxe-
tan agertu da, eta udal-webgunean ere 
badago; «Getxon eman hegoak euska-

rari» goiburudun 300 kartel ipiniko di-
tuzte, eta neurri handiko biniloak, udal 
bulegoetan eta egoitzetan. Bestalde, 
txantxangorri bat egingo dute PVC-n, 
ekimenagaz bat datozen elkarteek eta 
eragileek beragaz argazkia atera deza-
ten, gero zabaltzeko. Gainera, gazteei 
zuzendutako txapelketa bat antolatu-
ko dute, azaroan; horretan udalerrian 
ostendutako txantxangorria aurki-
tu beharko dute, sare sozialen bidez 
emango dituzten arrastoei jarraituz. 

info+: www.getxo.eus

Proposamen batekin na-
tor oraingoan. Emaku-
meak iratzarri, suspertu, 
piztu, sendotu, saretu, 

gure gaitasun eta baliabideez 
ohartzeko ikastaroetan ezagu-
tu ditut Zahira eta Elba. Ahotsa 
aktibatzen, gorputzaz jabetzen 
lagundu ziguten indarkeriari au-
rre egiteko eta erantzuteko jar-
dunaldietan, eta zaintzari lotu-
riko plazara indartsu ateratzera 
animatu gintuzten. 

Menstruazioari buruz lotsa 
eta beldur barik hitz egitera eka-
rriko nituzke, SIHEMBRA taile-
rra proposamenarekin. 

Gure bizitzan eta gorputze-
tan hileroko odol jarioek zelan 
eragiten diguten, eta zer ondo-
rio ekartzen dizkigun aho bilorik 
gabe, natural hitz egitera gonbi-
datu gaituzte.

Galdetu diozue inoiz zuen bu-
ruari zergatik isiltzen den gizar-
tean emakumeon bizitzako garai 
luzean hilero gertatzen den hori? 

Zergatik, gehienok, sarri sen-
tipen negatiboa izaten dugun 
gure menstruazioaz? Ondoeza-
rekin eta eragozpenekin lotzen 
izan dugu nagusiki, zikinarekin, 
hainbat ekintzatarako mugatu 
gaituen zerbaitekin. 

Tailerrak bi atal izango li-
tuzke, lehena teoriko eta prakti-
koa, menstruazioaren prozesuaz, 
hainbat ikuspegitatik, esperien-
tziak partekatzeko. Bigarrenean 
OVULUCIONANDO clown ikus-
kizunaren bidez emakumeentzat 
hain bere, osasungarri eta indar-
tsua den gertaeraren inguruan 
mendetan hilerokoa ilundu du-
ten tabu, topiko, mito, beldur eta 
gezurrak eraitsiko dira.

Arrazoiaren espetxetik erauzi 
eta bihotzaren askatasunera joa-
tea proposatzen zaigu.

Horrelako espazioetan adin 
guztietako emakumeen artean 
konplizitatea sortzen da. Nik 
behintzat beste Getxo bat ezagu-
tu dut emakumeen arteko dina-
miketan eta sareetan murgildu 
naizenetik.

Menstruazioa ere 
pertsonala eta 
politikoa da

UxUnE 
iRionDo URbiSTAzU 
Bilgune Feministako kidea

Txiri-txiri

Erandio

Zer gertatuko zain daude Eran-
dioko Enekuri auzoko Global 
Energy Services (GES) enpresan 

lan egiten duten 200 bat beharginak. 
Gaur egun, 3i inbertsio-talde ingelesak 
gidatutako nazioarteko enpresak 1.600 
langile eta bankuekiko 100 bat milioi 
euroko zorrak dauzka; aurre-konkur-
tso egoeran dago. Konponbiderik to-
patu ezean, hartzekodunen konkur-
tsora irtengo da, urriaren amaieran.

Egoera horretan, enpresa bakarrak 
agertu du GESekiko interesa: Extrema-
duran jatorria duen Cristian Lay (CL) 
industria-taldeak. Pasa den irailaren 
8an, GESen zuzendaritza ELA, CCOO, 
UGT, CGT eta Figa sindikatuakaz batu 
zen Enekuriko lantegian, sozietatea-

ren «bideragarritasunaz» berba egi-
teko. Bertan, besteak beste, «kosteen 
egitura berri bat, lantaldearen murriz-
keta bategaz» iragarri zuen zuzenda-
ritzak, CCOOk jakinarazi duenez. Ho-
rrez gainera, enpresa ahaleginduko da 
bankuek zorren zati handi bat barka 
diezaioten, Alemaniako zentro bat sal-
tzen, Gamesan eta beste enpresa ba-
tzuetan lan egiten duten GESen ehun-
ka beharginak subrogatzen eta GES 
mantentzen, balizko bazkide berria-
ren laguntzaz. Bere aldetik, CL taldeak 
sindikatuei, pasa den barikuan, esan 
zien bere asmoa dela «GES berriak» 
400 eta 500 langile bitartean izatea. 
Sindikatuak negoziatzen dabiltza, eta 
ez dituzte mobilizazioak baztertu. 

GES erosteko proposamena 
egin du Extremadurako CL-k

Pasa den uztailaren 28ko udal bilku-
rara bertaratutako alderdi denek 

(EAJ, PSE-EE, Ganemos, PP eta talde-
rik gabeko zinegotzia) onartu zuten 
adierazpen instituzional baten bidez, 
Erandioko Udalbatzak Osakidetzari 
eskatu zion pediatrian espezialista bat 
jar dezan, Erandiogoikoko osasun-zen-
troan. Udal bilera hartan EH Bildu ez 
zen izan, Azpiegitura herri-sozietatea-
gaz sinatutako hitzarmenaren harira 
Udal Gobernuak hartutako jarrera sa-
latzeko. Hala ere, adierazpena aurretik 
adostu zuten alderdi guztiek, Osasun 
Batzordea Informatiboan. Udalerriko 
Ahal Dugu alderdiaren arabera, Gane-
mos Erandio herri-plataformak bultza-
tu zuen testua. 

Udalak egundoko ekimena eskai-
ni du udan: Erandio Zeharkatzen 

izeneko ibilbide arkitektoniko, geo-
logiko eta industrialak. Udagoienean 
ere egongo da aukera, hiru oraindino 
egin daitezke-eta: Altzagako ibilbide 
arkitektonikoa (gaztelaniaz), irailaren 
24an; Lutxanakoa, arkitektonikoa ere, 
urriaren 15ean (euskaraz); eta Axpe 
eta Astrabudukoa, Hiru Gurutzeen 
inguruan, geologikoa (gaztelaniaz), 
urriaren 29an. Ibilbide denak goizeko 
10:00etan hasiko dira eta irteeraren au-
rreko egunera arte izena eman daiteke. 
Herriaren «iraganeko eta gaurko histo-
ria» ezagutarazi gura du ekimenak. 

 
izen-ematea: 944 175 616

behargintza@erandioko-udala.net

Erandiogoikoan 
pediatra bat ipintzeko 
eskatu du Udalbatzak

Erandio Zeharkatzen 
programaren azken 
ibilbideak, aukeran

Erandioztarrei egingo dieten 
eskaera 2017ko udal-aurre-
kontuak idaztera begirakoa 
da. Hala, lehenengo aldiz, 

parte-hartze prozesu xume bat mar-
txan ipiniko du Udalak, gura duenak 
ekarpenak egin diezazkien datorren 
urteko aurrekontuei.

Erandioko Udalak hainbat bitarte-
ko ipiniko ditu herritarren esku, ho-
riek udal arduradunei iradokizunak 
eta ekarpenak helaraz diezazkieten; 
besteak beste, inkesta bat, Internet bi-
dezko galdetegi online bat, jaits dai-
tekeen pdf dokumentu bat, postontzi 

bat eta aurrez aurre jarduteko karpak, 
aste-akabuetan. Elementu fisikoak Al-
tzaga, Astrabudua, Erandiogoikoa eta 
Lutxana auzoetan ipiniko dituzte. Gai-
nera, kanpaina Udalaren sare soziale-
tan ere segitu ahal izango da. Inkes-

taren esku-orriak udal-egoitzetan eta 
kiroldegietan zein Lutxanako eskole-
tan ere jaso ahal izango dira. Inkestan, 
auzoaz, Udal Gobernuak idatzitako 
Legegintzaldirako Planaz eta bestela-
ko gaiez galdetuko dute. 

Kontuetarako iritzi bila
irailaren 27tik, 
martitzena, eta urriaren 
5era arte, hiritarrei euren 
iritzia eskatuko die 
Erandioko Udalak.

Ekimenaren lehenengo urtean, «eredu erraz baten alde egin» du Udalak.

Erandioko Udalak 32 pertsona kon-
tratatu ditu, sei hilabeterako, za-

baldutako udal enplegu-programaren 
bidez. Horietatik 30ek jardunaldi oso-
ko kontratuak dauzkate eta bik, oste-
ra, jardunaldi erdikoak. Beharginak 
uztailaren 1ean hasi ziren lanean, eta 
abenduaren 30ean amaituko dute. 
Erandioko Udalak adierazi duenez, 
«udalerrian enplegua sortzearen alde-
ko apustua» egin du lekuko erakun-
deak, «auzokideen bizi-kalitatea ho-
betzen laguntzeko grinaz». Erabakia 
hartzerakoan, Udalak «kontuan izan 
du azken urteotan bizi izan dugun 
egoera zaila, bai gizarte mailan bai-
ta ekonomikoki ere». Abian ipinitako 
programaren helburuak dira «Eran-
dion enpleguaren kalitatea hobetzea 
eta txirotasun-arriskua murriztea». 
Udal enplegu-planak 640.000 euroko 
aurrekontua dauka. 

info+: hiruka.eus/erandio

Udalak 32 langabetu 
kontratatu ditu 
enplegu-programan

Zerrenda orain 40 urteko bera da. Dantzaldi baterako prestaketa, erritoa, 
bardintsua izaten dalako beti. Zapatuan be holantxe izango da Trabu-
du Dantzari taldearen 40.urtemugarako zapiak, alpargata barriak, ge-
rrikoa… dana birziklatuko dabe 1976an Mendiguren eta Intxaurberekin  

hasi ziren hainbat umek. Orduko umeek, gaur egun helduek, hilabeteak da-
roez egun haundirako entsaiatzen. Gorputzak ziurrenik herdoilduago, ilusinoa 
aldiz, itzela. Trankil ibili neska-mutilak, dantzatzen, bizikletan ibiltzea lez, be-
tiko ikasten da. Deskuidoan holan ez balitz, aurrekoari begiratu eta disfrutatu; 
Zorionak, Trabudu Dantzari taldea!!! 

Potxingoak kaleetan 

Kamotak, alpargatak, gerrikoa…

AnA TERESA EScUDERo bizKARGUEnAGA 
Kazetaria

Leioa

ARCk Vicrila erosteko asmoa du
Lamiakoko Vicrila beira lantze-

ko fabrika berriro erosteko in-
teresa agertu du ARC enpresa 
frantsesak. Iñaki Icaza Vicrila-

ren enpresa-batzordeko presidenteak 
adierazi duenez, ARC International 
Eusko Jaurlaritzagaz batu da Lamiako-
ko enpresa erosi gura duela eta horre-
tan 10 milioi euro inbertituko dituela 
jakinarazteko. Halere, erosketa gau-
zatzeko, Eusko Jaurlaritzak begi onez 
ikusi behar du akordioa, enpresaren 
zati baten ugazaba baita (%7). Horren 
harira, batzordeko presidenteak ez du 
uste arazorik egon daitekeenik, «fran-
tsesek bertoko lanpostuak mantendu 
eta orain arteko hornitzaileakaz akor-
dioak egin baitituzte». Ostera, Icazak 
zehaztu du Vicrilak 52 milioi euroko 
zorra duela; hori dela-eta, ARCk hain-
bat bankugaz negoziatu beharko du 
zor hori kitatzea. «Eusko Jaurlaritzak 
esan du ez dela horregaz konprome-

tituko, baina bai negoziaketetan la-
gunduko duela», azaldu du langileak. 
Enpresa-batzordeak ontzat hartu du 
ARCk Vicrila erosi gura izatea, horrek 
enpresaren eta bertako langileen etor-
kizuna bermatzea ekar lezakeelako: 
«ARCk alde egiten badu, Vicrila itxi 
egin beharko da».

Soldata-atzerapenak
Vicrilak 300 behargin inguru ditu, eta 
azken egunotan asteko 32 orduko gel-
dialdiak egin dituzte, abuztuko solda-
ta kobratu ez eta hainbat nominetan 
atzerapenak izan dituztela salatzeko. 
Halere, protestaldiak behin-behinean 
bertan behera uztea erabaki dute lan-
gileek. Izan ere, Icazak zehaztu due-
nez, hilaren 19an kobratu zuten abuz-
tuko soldata, «halere, ez dakigu noiz 
kobratu ahalko dugun irailekoa». 
Hori dela-eta, hurrengo bilera batean 
zehaztuko dute zer egingo duten. Iaz kopa eta edalontziak egiteko labe berria ipintzeko 8,5 milioi euroko inbertsioa egin zuten.

Enpresa frantsesak Lamiakoko lantegia erosi gura 
duela jakinarazi dio Eusko Jaurlaritzari. Erosketa horrek, 
beira-lantegiaren etorkizuna bermatuko luke.

Udaldiari ofizialki agur esateko or-
dua heldu da; hori horrela, uda-

ko ordutegia atzean utzi eta negukoa-
ri ekin zioten joan den irailaren 12an, 
astelehenean, Kultur Leioak eta Ater-
pe Leioa Gazteguneak. Kontuak hala, 
Kultur Leioa 09:00etatik 21:00etara 
zabalik egongo da, eta Gaztegunea 
10:00etatik 14:00etara eta 16:30etik 
20:30era, zerbitzuak zerbitzu. Horren-
bestez, erakunde horretako zerbitzu 
ezberdinek honako ordutegi hauek 
izango dituzte: KZgunea, astelehe-
netik barikura, 09:00etatik 13:00eta-
ra eta 16:00etatik 20:00etara; Euska-
ra Zerbitzua, astelehenetik barikura, 
09:00etatik 14:00etara; Liburutegia, 

astelehenetik barikura, 09:00etatik 
20:00etara; eta Kultura, astelehenetik 
barikura, 09:00etatik 14:00etara eta 
16:00etatik 18:00etara.

Bestalde, Aterpe Leioa Gaztegu-
nearen ordutegiak honakoak izan-
go dira: Gaztegunea, astelehenetik 
barikura, 10:00etatik 14:00etara eta 
16:30etik 20:30era; Ikasketa-gela, as-
telehenetik domekara, 10:00etatik 
14:00etara eta 16:30etik 20:30era; Gaz-
telekua, barikua eta zapatua, 17:00eta-
tik 22:00etara, eta domeka, 17:00eta-
tik 20:30era; eta Lehiosex, eguenak, 
16:30etik 18:00etara. 

 
info+:www.leioa.net 

www.kulturleioa.com

Neguko ordutegia, Kultur 
Leioan eta Aterpe Leioan

Barikuan, hilaren 23an, hasiko 
dira Txopoetako Mikel Deuna-
ren jaiak, Leioako auzoetako 

jaien den boraldiari amaiera emango 
diotenak. Txupinari 18:00etan eman-
go dio su Jontxuk, pregoia irakurri os-
tean, festari bidea egiteko. Ohi legez, 
txorizo-jana, pokerra, umeen talentu-
txapelketa eta musika elektronikoa ez 
dira faltako lehenengo egunean; izan 
ere, gaueko 11:00etatik aurrera 70, 80 
eta 90eko hamarkadetako musikak 
hartuko du auzunea; bertaratutako 
guztiak dantzan ipinteko asmoz. Zapa-
tuan ere, denetariko menua izango da: 
gastronomia-lehiaketa, umeentzako 
jolasak, azeri-ehizaren jolasa, Txopo-
linpiadak eta Sukar musika-taldearen 
erromeria. Domekan, berriz, dantza-e-
rakustaldia, puzgarriak, meza eta Mu-
sika Banda izango dira, besteak beste.

Txop chef lehiaketa
Zapatuan, Txop Chef lehiaketa gastro-
nomikoa egingo dute, bigarrenez. Ber-
tan, parte hartzen duten guztiek gura 
dutena prestatu ahal izango dute, 10 
euroren truke. Hala, goizeko 11:00etan 
izena eman ostean, 15:00ak arte egon-
go da aukeratutakoa prestatzeko. On-
doren, epaimahaiak aurkeztutako 
dena probatu eta gero, sariak bana-
tuko dituzte, 16:30etik aurrera. Sariak 
garaikurra eta dirua izango dira.  

Berton dira Txopoetako  
Mikel Deunaren jaiak!

Ekitaldi batzuk
irailak 23, barikua
18:00 Pregoia eta txupinaren jaurtiketa.
18:15 Txorizo-dastaketa.
18:30 Txikientzako tailerrak.
18:30 V. Poker txapelketa.
22:00 Umeentzako talentu-txapelketa.
23:00 Disko-festa, 70, 80 eta 90eko 
hamarkadetako musikagaz.
02:00 Happy hour txosnan.

irailak 24, zapatua
11:00 II. Txop Chef lehiaketarako 
izen-ematea.
11:30 Umeentzako jolasak.
11:50 «Azeri-ehiza» jolasa, txikientzat.
13:00 «Azeri-ehiza» jolasa, handientzat; eta 
igel-tokaren txapelketa.
15:00 II. Txop Chef lehiaketaren plateren 
aurkezpena.
17:30 Tute-txapelketa eta umeentzako 
Txopolinpiadak.
20:00 Leioako Musika Bandaren 
kontzertua.
22:00 Umeentzako mozorro -ehiaketa.
23:00 Dantzaldia, Sukar taldeagaz.

irailak 25, domeka 
11:00 Mikel Deunaren omenezko meza.
11:20 Txikientzako puzgarriak.
16:00 Mus-txapelketa.
17:00 Tortilla-lehiaketa eta sari-banaketa.
15:00 Euskal dantzen erakustaldia, 
Lamiakoko Txikiak taldearen eskumenez.
18:30 Herri-kirolak.
20:30 Txokolate-banaketa.

Egoera txarrean dagoen udalerriko 
bigarren mailako ur-sarea konpon-

tzeko lanak egingo ditu Sopelako Uda-
lak. «Kalitate oneko ur-hornidurek, 
herritarren bizi-kalitatea bermatzen 
dute. Horretarako funtsezkoa da sa-
neamendurako eta hornidurarako sare 
modernoak eta egoera onean daude-
nak izatea», adierazi dute iraileko udal 
aldizkarian. Azpiegitura hidraulikoe-
tan konpondu beharreko den-denak 
egiteko, guztira 1,5 milioi euroko in-
bertsioa eta 3 urteko epea aurreikusi 
ditu Udalak. Ostera, lanok hainbat fa-
setan egingo dituzte. Hala, daborduko, 
lehenengo fasea zehaztu dute: Akilino 
Arriola eta Mendieta kaleetan egingo 

dituzte ur-sarea zaharberritzeko lanak. 
Horietarako 446.000 euro bideratuko 
dituzte, Udalbatzak onartutako aurre-
kontu-aldaketa bati esker. Amaitzean, 
udalerriko beste gune batzuetan hasi-
ko dira lanak egiten. Gero, horiek zein 
ur-sarea egoera onean mantentzeko 
ardura ur-partzuergoarena izango da; 
hala adierazi dute Udaletik. 

Bestalde, beste hainbat hobetze-
lanetarako 600.000 euro bideratuko 
ditu Udalak, besteak beste: Urgitxieta 
inguruko espaloia konpontzeko, udal 
eraikinetako higiezinak berritzeko, 
Kurtzioko gela biren zoruak konpon-
tzeko eta makinak mantentzeko, eta 
abarrerako. 

Ur-sarea berritzeko 1,5 milioi 
euro bideratu asmo du Udalak

Bere zinegotzi-bozeramaileak abe- 
rasteko asmoz informazio pribi-

legiatua erabili izana ukatu du Sope-
lako Denok Batera (DB) plataformak. 
Sopelako hondartzetan TAO sistema-
ren zerbitzua kudeatuko duen enpre-
sari haren jabegoko lonja bat aloka-
tzea eta horretarako, zinegotzi den 
heinean, informazio pribilegiatua era-
biltzea egotzi zion Sopelako EH Bilduk 
DBko zinegotziari, Sopela.net agerka-
riaren arabera. Prentsa-oharrean adie-
razi dutenez, «hau da egia: DBTU So-
pelako zinegotzi bozeramailea lokal 
baten jabea da eta alokatzeko eskaini 
du azken urteotan Sopelako higiezi-
nen enpresetan. Horietako batek Ipark 

enpresaren ordezkariari eskaini zion 
lokala; interesa azaldu zuelako. Une 
hori arte, ez zuen Ipark enpresaren or-
dezkaria ezagutzen eta ez zekien bere 
jarduera zein zen (...)». 

prentsa-oharra osorik: hiruka.eus/sopela

DBk ukatu egin du informazio 
pribilegiatua erabili izana

Sopelako hondartzetan dago TAO sistema.

Sopela

Pediatra euskalduna, aldarri

Uribeko ESIko zuzendari-ge-
rente M. Luz Marquések 
«Berria» egunkarian argi-
taratutako gutunaren bidez 

erantzun dio Miren Loizaga Legarra 
sopeloztarraren eskari-aldarrikapena-
ri: Sopelan bere alabarentzako mediku 
euskalduna egotea. Urte eta erdi daroa 
Loizagak hori lortzeko ahaleginean, ha-
maika bitarteko erabiliz: idatzizko erre-
klamazioa, pertsonalaren arduradu-
na gaz batu... Zuzenbidea ikasitakoak 
akordura ekarri duenez, uztailaren 
21eko 147/2015 dekretuak bere eskaera 
babesten du; EAEko osasun-sisteman 
pertsonen eskubideen eta betebeha-

rren gaineko adierazpena onartzen 
du-eta. Prentsa bidez, pasa den as-
tean erantzun zioten: lanpostua «las-
ter ebatziko den oposizioan» betetzea 
espero dute, «aurten edo, beranduen, 
datorren urtean». «Sopelako kasuan, 
2005ean profesional elebidun bakarra 
izatetik, 2016an euskaraz artatzeko gai 
diren lau mediku, hiru erizain eta lau 
administrari izatera pasatu gara. Hala 
ere, ez dugu pediatra euskaldunik; bi 
lanpostuetatik bati ezarri genion derri-
gortasun-data (euskara jakiteko bete-
kizuna). Aurreko oposizioan lanpostu 
hori eskaini zen; zoritxarrez, ez zuen 
oposizioko pediatra bakar batek ere au-
keratu», azaldu du Osakidetzako ber-
toko arduradunak. Bitartean, «aldi ba-
terako» proposatu duten konponbidea 
da «gertuen dagoen osasun-zentroko 
pediatraren zerbitzua jasotzea: 3 kilo-
metrora dagoen Urdulizko zentroan». 

info+: hiruka.eus/sopela

«beranduen, datorren 
urtean» izango dute umeen 
mediku euskalduna Sopelan, 
Uribeko ESIko zuzendariak 
prentsan adierazi duenez.

Urdulizko pediatra euskaldunaren arreta jasotzea proposatu dute. Argazkian, Sopelako anbulatorioa.

Zure taberna, jatetxea 
edo denda hemen 
agertzea gura baduzu 
ipini zaitez gugaz 
harremanetan: 
944 911 337
publi@hiruka.eus
www.hiruka.eus

B erangoko Udalak iaz jakinarazi 
zuen Mercadona supermerkatu-
katea eta Decathlon kirol-denda 

Landaida Goikoa sektorean ezartzeko 
baimena emana zuela; halere, Uda-
lak jakinarazi duenez, badago aukera 
bestelako enpresak ere bertaratzeko. 

Jakinarazitakoaren arabera, enpresa 
bi horiek udalerrian 120 lanpostu be-
rri sortuko dituzte guztira (80 Decath-
lonek eta 40 Mercadonak). Bestalde, 
Berangon Megapark Ez! taldeak «mer-
katalgune erraldoi» horren kontrako 
sinadura-batzea abiatu du Change.org 
plataforman. Daborduko, 1.400 sina-
dura baino gehiago lortu dituzte. Eu-
ren ustez, proiektu horrek eskualdeko 
lanpostu «ugari» desagertzea eragingo 
luke, eta sortutako enplegua «oso pre-
karioa» izango da. Anabel Landa Be-
rangoko alkateak, bere aldetik, «bertan 
ezarriko diren enpresak zer-zelakoak 
diren ezagututa», azaldu du ez duela 
uste sortuko diren lanpostu horiek guz-
tiak «prekarioak» izango direnik. 

Sinadurak batzen hasi dira 
merkatalgune berriaren aurka

Berangoko eta ondoko herrie-
tako 10 gazte inguru Italia-
ko Arona herrira joango dira 
domekan, irailaren 25ean; 

Berangoko Gazte Mahaiak antolatu 
du Italiarako Trukean izeneko egitas-
moa; hala, parte-hartzaileak urriaren 
2ra arte egongo dira bertan. Ideia da 
Arona herriko zein inguruko gaztea-
kaz harremana duten elkarte, enpresa 
eta proiektuetan murgiltzea eta horiek 
ezagutzea, antolatzaileek azaldu dute-
nez. Ekimena edo egonaldia 18 eta 30 
urte arteko neska-mutilei zuzenduta 
dago eta 120 euroren truke, barne izan-
go dituzte hegaldiak, aterpea, janariak 
eta irteerak. 

Egitaraua
Domekan, hilaren 25ean, hegazkina 
hartu eta Italiara joango dira eskual-
deko gazteak. Hurrengo egunean, as-
telehenean, Vedogiovane eta Spacio 
Vigi elkarteen egoitzak bisitatuko di-
tuzte, euren egitekoak ezagutu eta 
bertako kideakaz eztabaidatzeko. 
Martitzenean, Biellan topaketa egin-
go dute SellaLab, Socializers eta Bie-
llako kultura sustatzeko elkarteakaz. 
Eguaztenean, berriz, Youthpass Advi-
sory Group-eko kide bategaz tailer bat 
egingo dute. Eguenean, hilaren 29an, 
Maggiore lakua bisitatuko dute, baita 

Stressa ere. Barikuan, ordea, gazte tal-
de batek kudeatutako Wood izeneko 
gunea ezagutu eta Occhiaperti bisita-
tuko dute goizean. Arrastian, ostera, 
Milanen dagoen Impact Hub ezagutze-
ra joango dira, besteak beste. Azkenik, 
urriaren 1ean, zapatuan, «Social net-
works-ak proiektu pertsonal eta pro-
fesionaletan» izeneko tailerrean parte 
hartzeko aukera izango dute. Horren 
ondoren, urriaren 2an, domekan, he-

gazkina hartu eta gurera bueltatuko 
dira gazteak.

Berangotik eta, oro har, Euskal He-
rritik kanpo gazteei lotutako proiek-
tuak ezagutzeko egundoko aukera da 
Berangoko Gazte Mahaiak proposa-
tutakoa. Gainera, 10 gazteak Italiatik 
bueltatu ostean, azaro aldera, Alema-
nia, Frantzia, Italia eta Poloniatik hain-
bat gazte hurreratuko dira Berangora, 
euren esperientziak kontatzera. 

Berango

Italiara trukean joateko
berangoko Gazte 
Mahaiak Aronara joateko 
10 gazterentzako bidaia 
antolatu du.

info+: mesajovenberango@gmail.com edo facebook.com/BerangoGazteMahaia

Berangoko Gazte Mahaia
2016ko apirilak aldera jarri zuten martxan Berangoko Gazte Mahaia, 
gazteria arloan lanean. Horrek, udalerriko gazteen partaidetza ahalbidetzea 
du helburu, «udalerriaren kidetasun eta hobekuntzarako», azaldu dutenez. 
Daborduko harremanetan jarri dira bertako norbanako eta eragileakaz, 
eta ideia da, hainbat ekintza gauzatzeaz gain, «mugimendua sortaraztea». 
Horretarako, gazte ugariren proposamenak jaso eta aurrera eramaten 
saiatzen dabiltza, Udalaren Gazteria Zinegotzigoaren babesa dute. 

Mercadona eta Decathlon egongo dira bertan. 

Izena eman daiteke 
daborduko Berangoko 
Udal Dantza Eskolan

Ikasturte berria hasi dute hainbat le-
kutan, dagoeneko; hori dela-eta, Be-

rangoko Udal Dantza Eskolak ere izena 
emateko aukera zabaldu du. Interesa 
dutenek udaletxera edo kultur etxera jo 
beharko dute, hilaren 30a baino lehen. 
Ume, gazte eta helduentzako hainbat 
ikastaro eskainiko ditu eskolak, 2016-
2017 ikasturterako. Dantza klasikoa 8 
urtetik gorakoei zuzenduta egongo da; 
hala ere, dantza sortzailea eta garaiki-
dea ere erakutsiko dituzte bertan, 4-7 
urte arteko eta 16 urtetik gorako neska-
mutilentzat. Saioak Berango Merana 
ikastetxeko gimnasioan egingo dituz-
te, Ana Rosa Tercero CDART eskolako 
irakaslearen eskumenez. 

info+: www.berango.net

Ez da batere politikoki zu-
zena ingeleraren aurka 
jartzea. Denek nahi omen 
duten gonbidatua da. De-

nek? Beno, bagara hiruzpalau 
taliban, euskara dagoen azpitik 
goien gradora, iruzur eta kon-
plexu barik, igo dadin nahi iza-
teagatik, edota inperialismoaren 
edozein aurpegi gorrotatzeaga-
tik, ezin  txarrago daramagunak 
ingeleraren zapaltze hori. «Bai-
na euskarari ez dio eta kalterik 
egiten, soilik nazioarterako da 
eta...». Hori zen duela urte gu-
txi. Nazioarterako bakarrik? Ez 
al duzue begi-belarririk? Ez al 
duzue nonahi ikusten, entzu-
ten?  Telebistan, han hemenka, 
itzulpenik ematen ez duten in-
gelerazko hitzak. Geroz eta in-
gelerazko izen gehiago duten 
dendak. Edozein proiektu en-
presarialak derrigor omen dau-
ka «toke» inglesa eukitea. Eta 
noan aitortzera hizkuntz inpe-
rialismoari oztopoak jartzeko in-
dar berezia duen Ezker Abertza-
learen inguruaren egunerokoan 
ere, ingeleraren zabaltze hori 
hasia dela. Adibide bat, «eurak 
denak aske» ingeleraz dauden 
kapela eta kamiseta ugari ikusi 
ditut. Ez atzerrian, ez. Gazte eta 
ez hain gazte direnen zenbait 
kanpainen lelo edo azpileloak. 
Tontxu Campos hezkuntza sail-
buru izan zen sasoiko hiruele-
dun eredua (euskara, gaztela-
nia, ingelera herenka). Ah, eta 
ze guaia den berba-jarioan hitz 
bat edo esamolderen bat ingele-
raz tartekatzen badugu ezta? Eta 
euskal taldeek ingeleraz kanta-
tzea? Horrela libreago omen. Ba 
horixe, norbere kultura konple-
xuz bizi denaren unibertsalta-
sun salbatzailea besarkatzearen 
hatsa dariola menpeko jarrera 
horiei. Ez pentsa ingelera edo 
gazteleraren aurka ezer duda-
nik. Bai berriz, minorizatutako 
euskarari berea dena ukatzera 
datorren ezerri. Euskal Herrian 
erderaz egiten duzunean euska-
rari lapurreta egiten diozu. 

Ingeleraren 
gero eta 
morroiago

GAbi  
bASAñEz RUiz
Abeltzaina

Hemengo eta hango



  92016ko irailak 22 | irailak 28

GetxoUrduliz

Pasa den irailaren 7an, ikastur-
tearen lehenengo egunak nes-
ka-mutilen algarak eta zaratak 
ekarri zituen bueltan Haur eta 

Lehen Hezkuntzako Elortza herri-ikas-
tetxera, oporren sosegua apurtuz. Era 
berean, txikietako batzuek ariketak eta 
jolasak aurrefabrikatutako bost gele-
tan egin behar izan zituzten; hiruga-
rren urtea da hori gertatzen dena.

Hala ere, egun berean, Eusko Jaur-
laritzaren Hezkuntza Sailak lehenen-
go pausoa eman zuen eskola handitze-
ko: lanak esleitzeko iragarkia zabaldu 
zuen. Jaurlaritzak zabaldutako infor-
mazioaren arabera, eraikuntza enpre-

sek euren eskaintzak aurkez ditzakete 
urriaren 3ra arte. Lanetarako aurrekon-
tua 4.190.208,40 eurokoa da, BEZa bar-
ne. Jaurlaritzak esleipena egingo due-
netik 15 hilabetera lanak amaituta 
egon beharko lirateke. Gurasoek 4 
urte daroatzate mobilizatuta, janto-

kian leku-arazoak zeudelako eta aurre-
fabrikatutako ikasgelengatik; kon pon-
bideren bat eskatzeko, 2.000 sinadura 
batu zituzten. 2014an, 194 ikasle izan 
ziren ikastetxean, eta aurten 226 dira. 
Urdulizko joera demografikoa goranz-
koa da, gainera. 

Elortza eskola, zabalduz
Lau urteren ostean, 
Urdulizko Elortza 
herri-ikastetxea handituko 
du Hezkuntza Sailak.

Zentroa handitzea eskatzeko batzorde bat  sortu zuten gurasoek.

Anezka taldea 20 langabek osatuko dute. © DEMA

Uribe Kosta

Azken egunak dira Anezka eta 
Taldeka Aldundiaren enplegu-
programetan izena emateko. 

Domekara arte, irailak 25, uribekostar 
denek aukera daukate izena emateko 
Anezka eta Taldeka enplegua sustatu 
eta ekintzailetza bultzatzeko progra-
metan. Dema enpresen garapenerako 
foru-agentziak ipini ditu martxan eki-
men bi horiek. Inskripzioak Internetez 
egin daitezke.

Anezka enplegurako eta elkarta-
sun-ekintzailetza programa bat da. 
Lehenengo edizioan parte hartu zuten 
langabetuen %65a lan-merkatuan sar-

tu zen. «Arrakasta» horren ondorioz, 
Dema enpresen garapenerako foru-a-
gentziak Uribe Kostako hamar udale-
rrietara zabaldu du aurten ekimena.

Era berean, Bizkaiko Foru Aldun-
diaren Enplegua, Gizarte Inklusioa eta 
Berdintasuna Sustatzeko Sailak, De-
maren bitartez enplegua sustatzeko 
beste ekimen bat abian ipini du: Tal-
deka ekintzailetza-programa. Proiektu 
horrek deialdi bi eskaintzen ditu: bata, 
Uribe Kosta mailakoa eta, bestea, Uri-
be Butroeko esparruan. 

 
izen-ematea: www.dema.eus/eu/anezka

www.dema.eus/taldeka/index_eu.php

Foru enplegu-programen izen- 
ematea, domekara arte zabalik

Azken asteotan, Urdulizko auzota-
rrek ikusi ahal izan dute makina 

txiki bat Iparralde kiroldegiko fatxa-
dan, kanpoaldean. Herritarren zalan-
tzak uxatzeko, bertoko erakundeak 
argitu du gailu hori desfibriladore bat 
dela. Bere funtzioa bihotz-arazoek era-
gindako balizko larrialdietan gaixoa 
sorostea da. Era berean, udal iturriek 
azaldu dute eraikinaren kanpoaldean 
ezarri izana ez dela akats bat izan, 
gurata pentsatutako erabakia baino. 
Izan ere, bertan asteko zazpi egunetan 
eta eguneko 24 orduetan erabil daite-
ke desfibriladore hori. Bestalde, gailu 
horiek izaten duten ohiko arazoa da, 
larrialdi kasuetan jendeak erreparoa 
duela gaixoari deskarga elektrikoak 
ematerako. Horregatik, Udalak lau or-
duko formakuntza-ikastaro bat eman 
die herriko hainbat kirol-talderi, eu-
ren kideek gailua zelan erabiltzen den 
jakin dezaten eta prest egon daitezen, 
larrialdiren bat gertatuz gero. 

Desfibriladorea 
ipini dute Iparralde 
kiroldegian, kanpoan

Barrika

Uribeko kostaldeak historiau-
rreko ondare oso aberatsa 
du. Izan ere, asko dira Bu-
troe ibaiaren bokalearen 

inguruan aurkitutako aztarnategiak, 
kanpokoak edo aire zabalekoak guz-
tiak. Barrikako amildegietan, Kurtzia 
inguruan, kalitatezko silexa dago, eta 
horrek izugarrizko «harri-industria» 
sortu zuen gizadiaren hasierako urtee-
tan. Hala, lehengo gizakien presentzia-
ren adierazgarri nabarmena dugu Ba-
rrikako Aranbaltza aztarnategia. 

Aire zabaleko aztarnategia da Aran-
baltza, 1998 eta 2004 artean azaleko 
azterketa egin ostean aurkitu zuten. 
Aurtengo udan, berriz, inguru horre-
tan egindako IV Indusketa kanpainari 
amaiera eman zioten; Joseba Rios ar-
keologoa izan da horren zuzendaria. 
Lan horri esker, harriz egindako erre-
minta ugari eta horiek egiteko honda-
rrak aurkitu dituzte. Horiek guztiak 
orain dela 30.000 urtekoak dira, adi-
tuen arabera; Châtelperroniar garai-
koak, hain zuzen ere. Bizkaiko Foru 
Aldundiak eta Barrikako Udalak diruz 
lagundu dute aurtengo kanpaina. 

Aranbaltzan, 7 metro koadrotan, 
aurten 1.400 pieza aurkitu dituzte, ber-
barako: apaindutako lanabesak, fabri-
katzeko nukleoak eta hondarrak, sedi-

mentuen garbiketan berreskuratutako 
ehunaka harri-puska eta tamaina txiki-
ko zatiak. 2013an eta 2014an egindako 
lanen ondorioz, 200 pieza baino gehia-
go agertu ziren. 

Aurkikuntza horiei guztiei esker, 
aurreko ekitaldietan egindakoakaz 
batera, argi geratu da giza aktibitate 
handia egon zela Aranbaltza inguruan 
orain dela 40.000 urte. Adituek diote-

nez, «Iberiar penintsulako aire zaba-
lean dagoen Châtelperroniar garaiko 
aztarnategi bakarra da Barrikako aztar-
nategi hori, eta harri-materialetan abe-
ratsena, Kantabriako Morin kobazuloa-
ren ondoren. Châtelperroniar garaiaz 
gainera, Aranbaltzan beste garai-mai-
la batzuk ere badaude, kokaleku zaha-
rragoak egon zirela erakusten dutenak, 
duela 100.000 urtekoak, gutxienez», 
azaldu du Joseba Rios arkeologoak. 
Adituen arabera, arkeologia-eremu ho-

nen ikerketak Châtelperroniar garaiko 
okupazioaren funtzioa eta harriz egin-
dako erremintak egiteko produkzio- eta 
banaketa-estrategiak ebaluatzea ahal-
bidetuko du. Diotenez, Châtelperroniar 
garaia «oso interesgarria» da, bertako 
kulturaren egileak Mendebaldeko Eu-
ropako azkenengo neanderthalak izan 
zirelako. «Gizaki horiek desagertzearen 
arrazoian sakontzea ahalbidetuko digu 
horren denaren analisiak», nabarmen-
du du Riosek.

Châtelperroniarraren gaineko az-
tarna gutxi agertu dira gaur egunera 
arte Iberiar penintsulan; orain arte ko-
bazuloetako hiru aztarnategietan aur-
kitu da garai hori segurtasun osoz, Kan-
tauri isurialdean, horietako bi Euskal 
Herrian. Arkeologoaren ustez, «Baiona 
edo Frantziako Brageiracen inguruan 
dauden aire zabaleko aztarnategien 
antzekoa da Aranbaltza; hori dela-eta, 
baliteke garai horretan kobazuloetatik 
kanpo bizitzeak garrantzi handia hartu 
izana». Akorduan izan, neanderthalen 
gainbehera eta gizaki modernoaren ha-
siera jazo zela Châtelperroniar garaian.

CENIEH, INRAP, Ikerbasque, Ar-
keologi Museoa eta Adelaida, Bordele, 
Burgos, Bartzelona eta Euskal Herriko 
unibertsitateko espezialistakaz osatu-
ta dago Barrikako Aranbaltza aztarna-
tegia ikertzen dagoen talde zientifikoa. 
Halaber, Edestiaurre Arkeologi Elkar-
tea, UNED eta EHU, Alcala, Complu-
tense de Madrid eta Granadako uniber-
tsitateetako boluntarioen laguntzagaz 
egin dituzte orain arteko lan guztiak.  

Aranbaltza: kanpoko 
aztarnategia, Barrikan

châtelperroniar garaia hartzen duen Iberiar 
penintsulako kanpoaldeko aztarnategi bakarra da 
Barrikako Aranbaltza. Daborduko 4 indusketa-kanpaina 
egin dituzte, eta historiaurreko milaka pieza jaso dituzte.

1998 eta 2004 artean aurkitu zuten Aranbaltzako aire zabaleko aztarnategia. © JOSEBA RIOS GARAIZAR

orain arte, kobetako 
aztarnategietan 

bakarrik aurkitu da 
châtelperroniar garaia

Michael Jordan his-
toriako basket jo-
kalaririk handiena 
izanaren inguruan 

eztabaida gutxi dago. Chicago 
Bulls taldearekin sei NBA liga 
eskuratu zituen, hamar urtetan 
gehiengo saskiratzailea, bost 
MVP, 30 puntu batazbestez bere 
karreran... Scottie Pippen bere 
taldekidea izan zen 12 urtetan 
eta NBA historiaren 50 jokalari 
onenen zerrendan dago. Jorda-
nen garaian kointziditzeko zori-
txarra izan zuen eta beti egon-
go da bere gerizpean historiaren 
bazter batean.

Zientzian ere Scottie Pippen 
efektu honen kasuren bat suer-
tatzen da noizbait. Kasu paradig-
matiko bat Joseph Weber fisika-
riarena da. Weber New Jersey-n 
jaio zen 1919. urtean eta Ingene-
ritza amaitzean bere tesia aur-
keztu zuen mikrouhinen espek-
troskopiari buruz. Bere ikerketan 
mikrouhin erradiazio koherente 
igorlea (laser) garatu zuen eta Ot-
tawan hitzaldi bat ematera gon-
bidatu zuten. Hitzaldia amaitu-
takoan, Charles Townes-ek, gai 
berberan lanean zebilena, bere 
hitzaldiaren kopia bat eskatu 
zion. 1964. urtean Townes-ek Fi-
sikako Nobel saria jaso zuen la-
ser garatzeagatik.

Grabitazio uhinetan ere in-
teresa zeukan Weber-ek. Hauek 
Einstenek aurresandako despla-
zatzen diren espazio-denbora-
ko perturbazioak izango lirateke 
eta kataklismo kosmiko batek 
eragingo lituzke, esaterako bi 
zulo beltzen talka. 1955. urtean 
Weber-ek uhin horiek detekta-
tzeko gailu bat garatu zuen, bai-
na «establishment» zientifikoak 
ez zuen uhin horien existentzia 
onartzen eta proiektua bertan 
behera geratu zen.

2016. urtean zientzialari tal-
de amerikar batek prentsaurreko 
bat antolatu zuen uhin grabita-
zionalak detektatu zituztela ira-
gartzeko, Weber-entzat hil oste-
ko omenaldi apal bat izanik. 

Scottie Pippen 
edo bigarrenaren 
patua

EDUARDo  
SAn AnDRES ARAnA 
Matematika irakaslea

Zientzia-pilulak



Kultura

Udagoienerako, dena, prest!
Musika eta umorea uztartzen dituen Lapsus, desconcierto acústico ikuskizunagaz abiatuko dute udagoieneko egitaraua. © LAPSO PRODUCCIONES

Hurrengo ekitaldiak
irailak 23, barikua
21:00 Lapsus, desconcierto acústico 
ikuskizuna, Lapso Producciones (Andaluzia) 
taldeagaz. Testu barik. Sarrera: 6-12 euro.

irailak 30, barikua
20:30 La respiración antzezlana, Teatro 
de La Abadía y La Zona (Madril) taldeagaz. 
Gaztelaniaz. Sarrera: 10-20 euro.

Urriak 2, domeka
18:00 Vuelos familia-ikuskizuna, 
Aracaladanza (Madril) taldeagaz. Testu 
barik. Sarrera: 3,75-5 euro.

Urriak 14, barikua
21:00 Talabarte (Galizia) taldearen 
kontzertua. Sarrera: 5-10 euro.

Urriak 15, zapatua
20:30 Anotación nº 7 dantza garaikideko 
ikuskizuna, Doos Colectivo (Euskal Herria) 
taldeagaz. Gaztelaniaz. Sarrera: 5-10 euro.

Udagoien honetan, Kultur 
Leioak 23 ikuskizun eskai-
niko ditu: lau antzerki-pro-
posamen eta helduentzako 

hiru dantza-emanaldi; sei kontzertu 
Musika Arimarekin eta Musika Gertu 

zikloen barruan; umeentzako antzer-
ki-ikuskizun bi eta familientzako zor-
tzi. Horietatik denetatik batzuk testu 
bakoak izango dira eta bakarra euska-
raz: Francoren bilobari gutuna antzez-
lana; azaroaren 18an, 20:30ean Kultur 

Leioan egoitza daukan Artedramak, 
Dejabu Panpin Laborategiak eta Le 
Petit Téâtre de Pain taldeak elkarregaz 
eskainiko duten lana.

Kultur Leioako Lagunak
Kultur Leioak abantailak eskaintzen 
dizkie bertoko lagun-txartela daukate-
nei; sarrerek duten ohiko %25eko des-
kontuari beherapen bereziak batuz: 

zinema eta arte eszenikorako gonbi-
dapenak, beherapenak tailerren ma-
trikuletan, eta askoz gehiago. Gaine-
ra, 14 eta 26 urte bitartean dauzkaten 
Kultur Leioako lagunei %50eko behe-
rapena egiten diete, gazte-logoa dau-
katen ikuskizun denetan. Taldeek ere 
erdia ordain dezakete, sarrerak aurre-
tik erosten badituzte. 

info+: www.kulturleioa.com

Kultur Leioak 23 ikuskizun eskainiko ditu irailaren 23tik 
abenduaren 30era bitartean; bakarra izango da euskaraz.

Euskal Astea ospatzen 
dabiltza Astrabuduan

Trabudu Dantzari Taldea 40. ur-
teurrena ospatzen dabil aurten; 
ekainean egin legez, egunotan 

ere Euskal Astea egiten dabiltza Astra-
buduan. Hala, hilaren 25era bitartean, 
Trabuduren historia lau haizetara za-
baldu gura dute. Barikura arte egon-
go da ikusgai argazkien erakusketa, 
Josu Murueta kultur etxean; irudiak 
kalera aterako dituzte, Jose Andres 
Mendiguren plazara, aste-akabuan. 
Beste ekitaldi batzuen artean, zapatu 
arrastian, Astrabuduko futbol-zelaian 
dantzatuko dute. Guztira, 300 lagun 
inguru batzea espero dute; izan ere, 
40 urte hauetan Trabuduko kide izan-
dakoek osatutako nesken zazpi tal-
dek eta mutilen beste hamarren batek 
dantzatzea lortu gura dute. Lehenen-
go, kalejira (18:30) egingo dute, Inazio 
Aldekoa ikastetxetik, eta, gero, dan-
tzaldia (19:00). Domekan, besteak bes-
te, euskal azoka eta euskal ezkontza 
(11:00) antolatuko dituzte. 

Uribe Kostako Irakurzaleen Txokoak 
(UKITX) gonbidatuta, irailaren 

29an, eguena, Erandion bizi den Adur 
Larrea Eguren marrazkilari eta idazle 
santutxuarrak berbaldia emango du 
Algortako Aldai patronatuan; Gabriel 
Aresti BioGrafikoa (2015, Erroa) eleberri 
grafikoaren inguruan egingo du berba. 
Hitzordua 19:30ean ipini dute; sarrera, 
doan. Gabriel Aresti euskal idazle bil-
botarraren izena eta bere lanak ezagu-
tzera emateko haren sendiak eta Zenbat 
Garak osatutako Gabriel Aresti Kultura 
Elkartearen ekimena izan zen biografia 
grafiko hori. Beste biografia batzuetan 
ez bezala, Arestiren alde gizatiarra is-
latzen ahalegindu zen Larrea; pertsona 
eta bizitza izan zituen aztergai nagusi. 
Horretarako, idazlearen biografiatik 
ezagutzen dugunaz harago heltzeko, 
familiak emandako laguntza funtsez-
koa izan zen: idazleak bizi izandakoak 
kontatu zizkion sendiak Larreari, eta 
material grafiko ugari helarazi zion. 

Adur Larrea komikigile 
erandioztarra gonbidatu 
du Uribe Kostako 
Irakurzaleen Txokoak

Egitaraua
irailaren 23ra arte
Argazkiak, Josu Murueta kultur etxean.

irailaren 24an eta 25ean
Argazkiak, Jose Andres Mendiguren plazan.

irailak 24, zapatua
11:00 Umeentzako jolasak, Jose Andres 
Mendiguren plazan.
12:30 Triki-poteoa.
18:30 Kalejira, Ignazio Aldekoa ikastetxetik 
futbol-zelaira.
19:00 40 urtez taldean ibilitakoen saioa, 
futbol-zelaian. Ondoren, afaria, Jose 
Andres Mendiguren plazan.
23:00 Dantzaldia, Garilak 26 taldeagaz.

irailak 25, domeka
11:00 Euskal azoka, Jose Andres 
Mendiguren plazan.
11:00 Euskal ezkontza, Meso kaleko 
baserritik Jose Andres Mendiguren plazara.
15:00 Herri-bazkaria.
18:00 Erromeria, Patxi eta Konpainiagaz.

Hauteskunde garaian
dena da arraro,
baina agintariak
bozka eske, klaro!
Gure bozkak eraman
ditzagun harago,
izan daitezen paper
bat baino gehiago.

iñiGo  
KoRTAzAR 
ELiAS
Bertsolari algortarra

Hitza emanda

HIRUKAk proposatutako hitz 
baten harira, ALBEko kideek 
bertso bat jarriko digute atal 
honetan, astero-astero.

Bozka

Astrabuduko Irakurketa 
Kluba zabalik dago

Irailaren esperoan egon ohi dira 
surflariak; udagoienagaz batera 
iristen den hego-haizeak urteko 
olatu ederrenetarikoak sortu ohi 

ditu-eta Sopelako kostaldean. Horrez 
gainera, Sopela Kosta Fest jaialdiaren 
hilabetea izaten da iraila. Aurtengo edi-
zioa, hirugarrena, surf-ekitaldi gehien 
edukiko dituena izango da. Irailaren 
22tik 25era bitartean, Euskal Herriko 
surflaririk onenak batuko dira Arriate-
ra eta Barinatxe hondartzetan; izan ere, 
euskal zirkuituko hainbat lehiaketa jo-
katuko dira, doako ikastaroak egin-
go dituzte, kirolaren industriaz berba 
egingo dute Surf Bussines Meeting eki-
taldian... Eta zalantza barik, kontzer-
tuak, naturagaz zerikusia daukaten jar-
duerak, garagardo-dastaketa eta beste 
hainbat ekitaldi egongo dira. Musikari 
dagokionez, La Pulquería, Sorkun, Be-
lize, Hey Mr Neken, Esne Beltza, Dead 
Bronco, The Clams, The Great Barrier 
eta Dj Göo izango dira. 

2016ko irailak 22 | irailak 2814  

Sopela Kosta Fest jaialdiaren hirugarren edizioa da aurtengoa. © SOPELAKO UDALA

Natura, surfa eta 
musika, batera
Sopela Kosta Fest jaialdia egingo dute irailaren 22tik 
25era, eguenetik domekara; jarduera asko egongo dira.

Ekitaldi batzuk
irailak 22, eguena
20:30 Film laburren lehiaketan saritutako hiru 
lanak ikusgai, udaletxeko plazan.

irailak 23, barikua
19:30 Itsas kantak, Erroia tabernatik abiatuta.
20:00 La Pulquería, Sorkun, Belize eta Hey Mr 
Neken taldeak, udaletxeko plazan.

irailak 24, zapatua
11:30 Egurrezko taulak egiten ikasteko 
tailerra, udaletxeko plazan.
12:00 Kometa-tailerra eta festa, Arriateran.
20:00 Esne Beltza, Dead Bronco, The Clams, 
The Great Barrier eta Dj Göo, udaletxeko plazan.

irailak 25, domeka
10:00 Tai ji-tailerra, Arriateran.
11:00 Sopela Beer Fest, udaletxeko plazan.
13:00 Itsas kantak, udaletxeko plazan.
17:00 Hondakinen garbiketa, Arriateran.
18:00 Hareazko eskulturen tailerra, Arriateran.
20:00 Itsas lapurrak dantza-saioa, udaletxeko 
plazan.

info+: sopelakostafest.com

Josu Murueta Irakurketa Klubean 
ikasturte berriari, laguntasunari, 
mozkorraldiei, ajeei eta abarrei bu-

ruzko eleberri bategaz hasiera emango 
diote urriaren 18an, martitzena. Puli-
tzer saria irabazi zuen J.R. Moehringer 
(New York, 1964) idazlearen El bar de 
las grandes esperanzas lana aukeratu 
dute, egun horretako berbaldia egite-

ko. Astrabuduko irakurle-klubeko ki-
deak hilabete bakoitzeko hirugarren 
martitzenetan batzen dira, 19:30ean, 
Josu Murueta kultur etxean. Saioa hasi 
aurretik, antzeztutako irakurketa egi-
ten dute. Hala ere, jarduera honetan 
parte hartzeko interesa daukatenek, 
irailaren 30a baino lehenago aurkeztu 
beharko dute eskabidea udaletxean. 

Zapatu honetan, irailak 24, El florido 
pensil (niñas) antzezlana emango 

du Tanttaka taldeak, Areetako Andres 
Isasi musika-eskolan. Gaztelaniaz-
ko saioa 20:00etan hasiko da; sarre-
rak salgai daude daborduko, ohiko 
lekuetan, 10 euroan. El florido pensil 
(niñas) lanak «gerraondoko Espainia-
ko hezkuntza-sistemaren krudeltasun 
zentzubakoa jasaten duten bost nes-
katoren eguneroko bizitza» kontatzen 
du; «jendartearen eta horren ideolo-
gia menderatzailearen isla zen eskola. 
Ideologia horrek Erdi Aroko patriarka-
turik sakonena berreskuratu eta azken 
ondorioetara eroatea erabaki zuen». 

El florido pensil (niñas) 
antzezlana eskainiko 
du Tanttaka taldeak, 
irailaren 24an, Areetan

Leioa Udaleko XVII. Pop Rock Lehia-
keta iragartzeko asmoz, VIII. Kartel 

Lehiaketan parte hartzeko aukera za-
balik egongo da urriaren 21era arte. 
Bertan, 14 eta 35 urte bitarteko gazteek 
parte hartu ahal izango dute. Teknika 
librea izango da eta koloretan edo zu-
ri-beltzean entregatu ahal izango dira 
lanak. Neurriak: 30 x 40 (euskarri zu-
rrunean hobe kartoi luman eta kristal 
gabe). Egile bakoitzak CD batean kar-
telaren argazki bi erantsiko ditu (jpg 
edo tiff formatuan), bereizmen han-
dian eta txikian. Lanek jatorrizkoak 
izan behar dute. 

info+: 944 055 850 / gazte@leioa.net

Urriaren 21era arte 
zabalik, Leioako 
Pop-rock Txapelketako 
kartel-lehiaketa

Aurten ere lagun talde bat batuko 
da Algortako Aldai patronatuan 

egurra lantzeko, Egizu euskara-tal-
deak bultzatutako ikastaroan; urria-
ren 3tik urtarrilaren 30era, astelehe-
nero izango dira eskolak, 17:30etik 
20:30era. Lehenengo hilabetean ira-
kasle batek zuzenduko du tailerra, 
eta gainontzeko hilabeteetan birritan 
agertuko da. «Taldean badaude aditu 
eta aritu batzuk eta haiekaz batera au-
toikaskuntzan ibiliko gara elkarri la-
guntzen, Juan Ramon Muela irakaslea 
ez dagoen egunetan», azaldu dute an-
tolatzaileek. Irailaren 30era arte izena 
eman daiteke. 

info+: egizugetxo@gmail.com

Egizuren gurra lantzeko 
ikastaroan izena eman 
ahal da oraindino, 
irailaren amaierara arte

Umea nintzenean, bake-
roekin bat eginda, apa-
txeen aurka egiten nuen; 
orain, nagusitan, damu 

dut egina, orduan emandako la-
guntzak munduan egiten dituz-
ten sarraskiak egiteko balio baitu. 

Hildakoen familiarrek esan-
da, abiadoreak bazekien ume-
txo askoren hiltzailea zela, bai-
na begietatik urrun zegoenez, 
eta bihotzetik urrunago, ez zuen 
erruki handirik.

Leherketa hemen, hor... Hu-
rrengo egunean berdin-berdin 
dena han.

Gizaki gehienek aukeran laua 
dute nahiago aldapa baino, baina 
ez dira inoiz konturatzen ez dire-
la puntako txirrindulariak izango. 

Eskolako teilatuaren hegalean 
hiltzera kondenatutako baloiak 
oraindik ez du itxaropenik galdu, 
askatasun-ostikada nork emango 
dion amesten baitago.

Dutxatu ostean beti dago tan-
tatxoren bat gudetan bezala esku 
oihaletik bizirik gelditzen dena, 
ikusitakoa kontatuko duena. 

Bortizkeria modu zakarrean 
aritu da atearen kontra eta etxe-
koak eraman ditu, baina barruko 
begirada goibela ez. 

Gaur tabernan ikusi zaitut, 
eta begiratu didazu eta nik, ba-
daezpada, zure begirada poltsi-
koan gorde dut. 

Idazmahaian makurtuta zeun-
dela zure kuleroak ikusi ditut, eta 
orain badakit gorriak dituzula. 
Badakit gaizki egin dudala, baina 
nik ez dut dena ondo egiten. 

Gaur ere postontzia zabaldu 
dut, baina hutsik zegoen, eta pos-
taria oporretan imajinatu dut. 

Amodio festaren ajea. Aparka-
lekuetan, edozein modutan, sa-
kabanatutako ezpain-zapi ume-
lak, itxura barik, sapoen antzera 
ernaldu nahirik, oraindik dabil-
tza saltari.

Kanpaia jotzeak eta poema 
idazteak elkarren antza dute, ene 
ustez. Biek irudiak gogoko dituz-
te, eta erritmoa, ordena, desorde-
na..., eta nola ez, bu-ka-e-ra. 

Hartu 
gogoetarako 
denbora-edo

JUAn LUiS 
MUGERTzA UnAnUE 
Irakaslea eta idazlea

Hitzen kliska

AUKERATU ZURE ARGAZKIRIK GOGOKOENAK ETA EMAN ZURE BOTOA www.hiruka.eusen
botoa 
emateko 
ordua da!

URIBE KOSTAKO UDA ARGAzKi-LEhiAKETA
Martxan da herri-bozketa: urriaren 2ra arte gustukoen dituzun 3 argazki aukera ditzakezu.

KEPA UGARTE MARTiAREnA 

Mikel Ruiz Pejenautegaz (Zu-
marraga, 1990) batera, X. 
Artisten Meeting Point-ean 
parte hartzen dabiltza 

Usoa Fullaondo Zabala (Algorta, 1979) 
eta Leire Muñoz Betegón (Areeta, 1983). 
Okela Sormen Lantegiak antolatu du 
ekimena, Zoria goiburupean. Hiru sor-
tzaileen artelanen erakusketa gaur, 
eguena, irailak 22, zabalduko dute, Oke-
la Sormen Lantegian (San Frantzisko 
kalea, 11-behea. Bilbo); urriaren 6ra arte 
egongo da ikusgai; martitzen, eguazten 
eta eguenetan, 17:00etatik 20:00etara. 
Azken egun horretan berbaldia eskaini-
ko dute artistek, 19:30ean.

Zer ikus daiteke erakusketan?
Usoa Fullaondo: Nire artelanei dago-
kienez, besteak beste, azken urteotan 
egin ditudan zenbait artelan aukeratu 
ditut: zorizko jolas batean oinarritu-
tako arkatzez egindako marrazki ba-
tzuk, aurkitutako goma-apar zatiekin 
osatutako pieza bat eta margotutako 
oihalen bat. Lan egiteko modu zehatz 
baten ondorioz sortutako piezak dira; 
ez dut ezer islatu nahi horien bitartez. 
Egiteko modu baten isla dira, besterik 
gabe; materialetan jartzen dudan arre-
tak, aurkikuntzek... dute garrantzia. 
Leire Muñoz: Nik bi bideo aurkeztu 
ditut; bat soinuarekin eta bestea soi-
nurik gabe. Carla Beal dantzariarekin 
grabatu nituen nire estudioan. Gogoa 

nuen lagun horrekin lan egiteko eta, 
nolabaiteko aitzakia izan da erakuske-
ta, hori praktikan jartzeko.

Zoria da aurtengo Meeting Point eki-
menaren goiburua.
U.F.: Nire harremana zoriarekin ez da 
ausazkoa; doktoretza-tesia egin nuen 
zoriaren inguruan. Sormen-prozesue-
tan, batez ere pinturan, izan dezakeen 
eragina aztertu nuen. Nire ustez erabi-
liegia dago «zoria» hitza; askotan zo-
ritzat hartzen dena, ez da bidean aur-
kitutako gauza bat, guk behartutakoa 
baizik. Lehen askoz arduragabeagoa 
nintzen, agian, eta pentsatzen nuen 
ezustekoak toki guztietan topa zitez-
keela; benetako ezustekoak gutxi dira.
L.M.: Zoria zehazki zer den nik ez da-
kit; gutxi gorabehera, guztiok bada-
kigu hor dagoen gauza bat dela. Nire 
ustez, oraindik bilatzen zauden ez da-

kizun zerbait bilatzea da Artea; zerbait 
asko zehazten duzunean, kontuan 
hartzen ez duzun edo ihes egiten dizun 
horretan egon daiteke zoria. Izan dai-
teke bertan zegoela ez zenekien hori.

U.F.: Ados nago. Proiektu batean bu-
ru-belarri sartuta zaudenean, bat-ba-
tean topatzen duzun hori izan daiteke. 

Zein garrantzi ematen diezue Mee-
ting Point bezalako ekimenei?
L.M.: Nire esperientziatik, horrelako 
gauzak egitea guztiz beharrezkoa dela 

uste dut; funtsezkoa da jendeak ikus-
tea ofizialki antolatzen diren zirkuitue-
tatik aparte ere gauzak gertatzen direla 
eta lanean segitzen dugula.
U.F.: Gainera, hiru artista batera jarri-
ta sortzen den hori oso interesgarria 
da. Esaterako, nik ez dut harremanik 
eduki orain arte Leirerekin. 
L.M.: Lanean, inoiz ere ez.
U.F.: Bat-batean, komunean jartzen 
dira lan batzuk, beste egoera batean 
ez liratekeenak jarriko. 

Beraz, Okela bezalako guneek ga-
rrantzia daukate.
L.M.: Bai. Elkarren artean harremane-
tan jartzeko beharrezkoak dira.
U.F.: Lanak ezagutzera emateko ere 
bai. Ematen du ez duzula ezer sortu, 
erakusketa handi baterako deitzen zai-
tuzten arte; Okelak aukera ematen du 
zure lanak ikusgai jartzeko. 

Artelanak erakusteaz gainera, berbaldia emango dute Usoa Fullaondok eta Leire Muñozek urriaren 6an.

Usoa Fullaondo eta 
Leire Muñoz getxoztarrek 
euren artelanak ikusgai 
dituzte Okela Sormen 
Lantegian (San Frantzisko 
kalea, Bilbo).

«Zirkuitu ofizialetan egon ez arren, 
artelanak egiten jarraitzen dugu»

 Gure lanak erakusteko 
eta elkar ezagutzeko 

beharrezkoak dira Okela 
bezalako guneak  



Gorlizen, bizikletaz

Kirolak

Gorlizko MTB Mendibike Mar-
txa egingo dute domeka ho-
netan, irailak 25, goizeko 
09:00etatik aurrera. Irteera, 

ohi legez, Gorlizko kirol instalazioeta-
tik egingo dute. Halere, dena ez dute 
betiko moduan egingo, «25. urteurrena 
handitasunez ospatzeko» asmoz. Men-
dibike elkarte antolatzaileak iragarri 

duenez, aurtengo edizio biribilak nobe-
dade interesgarri bat dakar: dortsalek 
txip elektroniko bana izango dute, txi-
rrindulariek jakin ahal izateko zenbat 
denbora behar izan duten ibilbidea egi-
teko. Ostera, akordura ekarri dutenez, 
Mendibike Martxa «ez da lasterketa 
bat». Probak ibilbide bi ditu. Laburre-
nean, txirrindulariek 30 kilometro bete 

beharko dituzte; desnibela 1.000 me-
trokoa izango da; zailtasun fisiko eta 
teknikoa ertaina izango da eta anoa-
gune bi izango dira, likido eta solidoak 
biak. Ibilbide luzean, ordea, distantzia 
45 kilometrokoa izango da; desnibela, 
1.650 metrokoa; zailtasuna, ertain-al-
tua; eta hiru anoagune egongo dira.

Martxa txikia eta gaztea
Martxa nagusiagaz batera, Mendibike 
elkarteak beste proba bi antolatu ditu, 
gazteentzat eta txikientzat. 4 eta 11 urte 
bitarteko neska-mutil txikiek kirolde-

gia hartuko dute, bertan hiruzpalau 
kilometroko ibilbidea egiteko, goizeko 
10:30etik aurrera. 11 eta 16 urte bitar-
teko gaztetxoak aurretik hasiko dira, 
10:00etan. Horiek 8 kilometroko ibilbi-
dea egingo dute Gorlizen inguruan, el-
karteko jagoleek lagunduta. Gainera, 
goiz osoan, gynkana izango da kirol-
degian, eta bizikletaz nekatuta daude-
nek puzgarri bat izango dute aukeran, 
jolasteko. Ume eta gazteek 7 euro or-
daindu beharko dituzte federatuta ba-
daude; 3 euro gehiago, ez badaude. 

izen-ematea: Sailkapenak.com

Mende laurdena beteko du domeka honetan Gorlizko 
Mendibike Martxak. Antolatzaileek hainbat opari egingo 
diete parte-hartzaileei, tartean txipak eta puzgarriak.

Umeek eta gazteek zapatuaz zein domekan egin ahal izango dute inskripzioa. © MENDIBIKE

Datorren aste-akabuan, Abrako 
urak 150 belaontzigaz beteko 
dira, José Luis Ugarte 26. Lehia-

ketan parte hartzeko. 200 bat nabiga-
tzailek parte hartuko dute Optimist, 
Laser, Laser Radial, 420, Snipe eta L’E-
quipe modalitateetan, nork bere trebe-
tasunak eta zaletasunak erakusteko 
eta nabigatzaile historikoari goraza-
rre egiteko. José Luis Ugarte orain dela 
zortzi urte zendu zen; Abrako Itsas 
Errege Klubaren bela-eskolak bere ize-
na daroa. Klub horrek antolatzen du 
lehiaketa; zapatuan eta domekan ho-
rretara batuko dira etorkizun oparoko 
belazaleak. Bertakoez gainera, Kan-
tabria, Galizia, Asturias eta Frantzia-

tik etorritakoek parte hartuko dute. 
Zapatuan hiru txanda egingo dituzte, 
13:00etatik aurrera. Domekan, berriz, 
12:00etan hasiko dira beste hiru txan-
dak. Modalitate denek ordutegi berbe-
rak izango dituzte, batzuk Abrako bar-
neko aldean eta besteek kanpoan. 

Ontziz beteko da Abra, 
Ugarteren omenez

© TODO VELA

Jonathan Castroviejo txirrindula-
ri itzubaltzetarrak urrezko domina 
lortu zuen Europako Txapelketan, 

erlojuaren kontrako proban, pasa den 
irailaren 15ean. Movistar taldeko kidea 
nagusitu zen Bretainiako Plumelec 
herriko 45 kilometroko zirkuituan, 58 
minutu eta 13 segundogaz. Podiuma 
osatu zuten Victor Campenaerts bel-
gikarrak eta Moreno Moser italiarrak; 
uribekostarrak baino 30 eta 39 segun-
do gehiago behar izan zituzten. Castro-
viejo faboritoetako bat zen: iaz Rich-
mond-eko Mundialetan 4. sailkatu zen 
eta pasa diren Olinpiar Jokoetan, Rio 
de Janeiron 4. amaitu zuen, podiume-
tik 4 segundora. Era berean, euskal 

herritarrak bi aldiz irabazi du Espai-
niako txapelketa: 2013an eta 2015ean. 
Itzubaltzetarraren denboraldia ez da 
amaitu, oraindino Katarreko Mundu-
ko Txapelketarako hautagaia baita.

Halere, orain ez du horretan pen-
tsatzen: «hori aste batzuk barru eto-
rriko da. Lehenengoa atseden apur 
bat hartzea da, burua lasaitu eta fami-
liagaz egotea; eurei dedikatu diet ga-
raipen hau. Aurten nire emazteak eta 
semeak asko sufritu dute nire kontu-
ra, izan nuen lesioagatik, eta eskerrak 
eman gura dizkiet. Aire apur bat har-
tuko dugu, Italian taldeagaz pare bat 
probatan lehiatuko naiz eta gero pen-
tsatuko dut Munduko Txapelketan». 

Castroviejok Europako 
Txapelketa irabazi du

Sopelako Ander Deuna ikasto-
lako neska-mutilek aurkez-
tu zuten 2016-2017 ikasturte-
ko Eskola Kirola programa, 

pasa den barikuan. Ehun kirol-jardue-
ra baino gehiago izango dira Bizkaiko 
eskola-ume guztientzat. Urtero, Biz-
kaiko ia 45.000 umek baino gehiagok 
parte hartzen dute kirol-jarduerotan, 
Aldundiak emandako datuen arabera; 
orain hamar urte baino %35 gehiagok, 
ia 16.000 ume gehiagok, alegia.

Besteak beste, Unai Rementeria 
Biz kaiko ahaldun nagusia izan zen 
Ander Deunako ikasleakaz. Remente-
riak azpimarratu zuenez, «eskola-ki-
rolean garrantzitsuena ondo pasatzea 
eta irribarrea da». Zentzu horretan, 

ahaldun nagusiak erronka bat plaza-
ratu zion Bizkai osoari: ikasturte ho-
netan, gurasoen jarrera desegokiak 
zigortzeko erabiltzen den «txartel bel-
tza erabili beharrik ez izatea. Epai-
leek inori jokabide txarrik aurpegira-
tu beharrik ez izatea. Datorren urtean 
harro egoteko aukera izatea, errespe-
tuz eta dibertsioz betetako denboraldi 
bat izan dugulako. Izan gaitezen ere-
du on bat gure seme-alabentzat. Hezi 
ditzagun kirolaren bitartez».

Foru Aldundiak Bizkaiko agente 
guztiakaz lan egiten du denboraldi ba-
koitzean, Bizkaiko eskola-ume guztien 
artean kirolerako ohitura osasunga-
rria sortzeko helburuagaz. 

izen-ematea: bizkaia.eus/eskolakirola

Sopelan abiatu da Eskola Kirola

Ander Deunako ikasleek hainbat kirol-jarduera irudikatu zituzten.

Domekan, irailak 25, Bizkaiko Zu-
biko VI. Herri Lasterketa izango 
da Areetan, TriRunners klubak 

antolatuta. Proba goizeko 10:30ean 
hasiko da, Bizkaiko Zubian. Ibilbide 
osoa itsasadarreko pasealekutik iga-
roko da, berriro ere Bizkaiko Zubian 
amaitzeko, lasterketaren 10 kilome-
troak osatuta. Izen-emate epea zaba-
lik dago eta eguen honetan amaituko 
da, 22:00etan. Halere, antolatzaileek 
iragarri dute inskripzioa itxiko dute-
la 450 kirolarik izena ematean. Bitar-
tean, TriRunners kirol-dendan egin 
daitezke inskripzioak, Bizkaiko Zubi-

ko plazako 8. atarian, edo Internetez. 
Kasu bietan, 8 euro ordaindu beharko 
dituzte interesdunek. Trukean, kami-
seta bat, fruta-edalontzi bat eta anoa 
likidoa jasoko dute. Izen-ematea den-
dan egiten badute, dortsala emango 
zaie. Internetez egingo dutenek, or-
dea, dortsalak barikuan edo zapatuan 
jaso beharko dituzte, Areetako jai-ba-
tzordearen txosnan, Eskola plazan, 
11:00ak eta 20:00ak bitartean. Dome-
kan, helmugan jasotzeko aukera ere 
izango da, lasterketa abiatu aurretik. 

 
izen-ematea: Turesultado.es

info+: 946 412 467 (09:30etik 14:30era)

Bizkaiko Zubiko herri- 
lasterketa, domekan

Erandioko Atletismo Taldeak 2016-
2017 denboraldirako izen-ematea 
zabaldu du. Juan Ángel López Ga-

liana zuzendari teknikoak azaldu due-
nez, eskolan parte hartu gura duten 
pertsona denek bete dezakete izen-e-
mate orria Interneten, beti ere 2010ean 
edo lehenago jaio badira. Denboral-
dia prestatzeko lehenengo topaketak 
eguen honetan, hilak 22, egingo di-
tuzte Altzagako kiroldegian. 18:30ean 
batuko dira ikasle berriak eta ordu bat 
beranduago, iazkoak. Aurten eskola-
ren 35. denboraldia izango da. Eskar-
mentu handi horrez gainera, eskolak 

badu «kirol talde handia mantentzen 
segitzeko ilusioa» ere. 80 neska-mutil, 
emakume eta gizon dira eskolan. 

 
izen-ematea: Atletaerandio.com

info+: atletaerandio@telefonica.net

Erandioko Atletismo 
Eskolak kurtsoa hasi du

© ERANDIOKO ATLETISMO ESKOLA

Asier Garcíak zilarra lortu du

eta gainera 
hiruka.eusen:

Elortegi, Polo eta 
Van Horenbeke, 
txapeldunak

Damaris Egurrolak 
Munduko Kopa 
jokatuko du

Entrenatzaile bila 
dabil Askartza  
futbol-taldea

Susana Arrua Simply Scorpio 71 
taldearen atletak eta Hassam 
Oubaddi Realaren korrikalariak 

jantzi zituzten Getxoko Miliako hamar-
garren edizioaren txapelak, elite kate-
gorian, pasa den aste-akabuan.

Emakumezkoen eta gizonezkoen 
probak erabat ezberdinak izan ziren. 
Emakumeen kasuan, bigarren itzu-
lian bost atleta geratu ziren buruan. 
Esprintean, Susana Arrua izan zen 
azkarrena, 05.18ko denboragaz. Biga-
rrena, Nerea Anasagasti izan zen, se-
gundo batera. María Eugenia Torrek 
podiuma osatu zuen, lau segundora. 
Gizonezkoenean, hasiera-hasieratik 

Oubaddik burua hartu eta bere errit-
moa ipini zuen. Apurka-apurka taldea 
murrizten joan zen, Oubaddi nagusitu 
arte, 04.29ko denbora eginda. Hamid 
Ben Daoudi eta Rubén Castrillo ere igo 
ziren podiumera. 

Getxoko X. Milia, Arrua 
eta Oubaddirentzat

© GETXOKO UDALA

Jone Etxebarria 
eta Aitor Medina, 
nagusi, Sopelan

Jone Etxebarria Ugarte larrabetzua-
rrak eta Aitor Medina Calera gallar-

tarrak garaipena lortu zuten pasa den 
domekan, Sopelako Lasterketa Nudis-
taren 17. edizioan. Probak atzean utzi 
ditu urrezko garaiak, 150 bat kirolari 
batzen zirenean; azken honetan, do-
zena batek bakarrik aurre egin zioten 
hotzari, Barinatxe hondartzan bost ki-
lometroko ibilbidea osatzeko. Azken 
urteotan legez, Munarri Atletismo Tal-
deak Patxi Ros Sari Nagusia antolatu 
eta presentzia zabala izan zuen podiu-
mean. Bigarren eta hirugarren lekuan 
geratu ziren bertako taldeko Javi Co-
rrales Diaz eta Roberto Garay atletak. 

Asier García Pereiro saskiba-
loi-jokalari getxoztarrak zi-
larrezko domina lortu zuen 
pasa den zapatuan Rio de 

Janeiroko Joko Paralinpikoetan. Bidai-
deak SBR taldeko jokalariak Espainia-
ko selekzioagaz jokatu zuen, AEB fa-
boritoaren aurka.

Talde bietan izan ziren klub bilbo-
tarraren jokalariak: Garcíagaz batera, 
David Mouriz eta Amadou Tijane Dia-

llo; eta AEBetakoan, ostera, Joshua 
Turek. Amerikako Estatu Batuetako 
selekzioak 52-68 irabazi zuen.

Lehia handiko partida
Hasieratik, talde biek defentsa sen-
doagaz ekin zioten partidari, aurka-
riaren akatsak bilatu guran. Espainiak 
talde amerikar boteretsuaren erasoei 
eutsi zien, eta uztaipean asmatu egin 
zuen. Dena den, estatubatuarrek gai-

netik amaitu zuten lehen laurdena: 
8-12. Bigarren partzialean Joshua Tu-
rek sartu zen jokoan eta Estatu Batuek 
aldea handitu zuten, nahiz eta Asier 
Garcíaren gidaritzak aurkarien defen-
tsa hautsi zuen eta taldekideek, hori 
baliatuta, puntuak lortu zituzten hain-
bat lekutatik jaurtita. Aldea murriztu 
zuten horrela, baina ezin izan zuten 
norgehiagoka berdindu. Sei puntu-
ko abantailagaz heldu zen AEB tal-
dea atsedenaldira: 23-29. Atsedenaren 
ondoren, Espainiak bazuen aukera-
rik oraindino, hirugarren laurdenean 
bost puntu azpitik amaitu zuen arren: 
42-47. Partidari buelta ematea posible 

zen, baina azken partzialean hobera 
egin zuten estatubatuarrek defentsan, 
eta urduriago jarri zen Asier García-
ren taldea. Horrek garaipena eta urrea 
eman zizkien Estatu Batuei.

Gurpildun aulkiko saskibaloiko 
Estatuko selekzioak lehenengo al-
diz jokatu zuen final bat Joko Para-
linpikoetan. Aurretik, bosgarren pos-
tuan geratu zen Londreseko jokoetan, 
2012an. Asier Garcíaren taldeak azken 
neurketa handia jokatu zuen multzoe-
tako faseko bost partidetatik lau iraba-
zi ostean, final laurdenetan Alemania 
gainditu ondoren, eta finalerdietan 
Britainia Handia menderatu eta gero. 

Londreseko emaitza hobetu du Asier García jatorri 
bilbotarreko kirolari getxoztarrak, dezente gainera. Han, 
bosgarren lotu zen; Rioko jokoetan txapeldunorde.

Asier García, AEBen aurkako finalean. © ESPAINIAKO KOMITE PARALINPIKOA



Denborapasa

Zorionak, amatxu!!! Karolina erraldoia 
dastatzeko eguna heldu da!! Egun 
ederra igaro ezazu eta jarraitu zaren 
modukoa izaten, asko maite zaitut!

Zorionaaak, rubiiii!!! Egun polita igaro 
ezazu ospatzen! Asteburuan ospatuko 
dugu ezin baino hobeto («a fuegis 
lokis»)! Milaka muxu, guztion partez!

Zorionak, «Peio»!!! Ongi etorri 
hamarkada berrira! Pilo bat 
musuuuuu!!!  Eta dozena erdi ardo zuri, 
mesedez! Eskerrik askooooo

Zorionak, amatxu!!! Karolina erraldoia 
dastatzeko eguna heldu da!! Egun 
ederra igaro ezazu eta jarraitu zaren 
modukoa izaten, asko maite zaitut!

AMAIA
BARRIKA
Alabaren partez

OIHANE
LEIOA
Kuadrillaren partez 

ZURIÑE
ALGORTA
ESTEPONA
Laguntxoak

AMAIA
BARRIKA
Alabaren partez

Zorion agurrak publi@hiruka.eus · 94 491 13 37
Urtebetetze, ezkontza zein jaiotza... Bidali zeurea! 5€

Horoskopoa

Ura
(Abenduak 21-Urtarrilak 19)

Arinkeriaz jokatzen zabiltza egunotan; laban egin 
dizu ohiko segurtasunak. Halere, lasai egon, laster 
batean ohiko egoerara bueltatuko zarelako.

Hostoa 
(Apirilak 20-Maiatzak 19) 

Osasunaz kezkatzeko esaten dizutenean, inguru-
koak ez dabiltza Iruñeko futbol-taldeaz berbaz. 
Noiztik ez zara medikuarengana joan?

Iratzea 
(Abuztuak 18-irailak 16)

Zure bizitza argituko duen egiaren bila, batzuetan 
hurbildu zara txoko honetara. Horrek ez du zentzu-
rik! Horoskopo hau astero irakurri beharra dago!

Otsoa 
Urtarrilak 20-otsailak 18) 

Urduri eta artega eman dituzu azken egunak. Ez da 
zugan ohiko jarrera, baina kontuak planifikazio es-
kasagaz egiten direnean, gertatu ohi da. 

Eguzkia 
(Maiatzak 20-Ekainak 18)

Anabasaren erdian ordena ezarri duzu. Zure aldetik 
oso joera positiboa izan daiteke, luzaroko apustua 
eginez gero. Eutsi olatuari! 

Meta 
(irailak 17-Urriak 16)

Ordain-agiriak, emate-agiriak eta bestelako pape-
rak kokoteraino ere heltzen zaizkizu daborduko. 
Pentsatu duzu ea laguntza behar duzun?

Adarra 
(otsailak 19-Martxoak 20) 

Oso lantzean behin, txanpon edo billeteren bat to-
patu ohi duzu, baina kontu garrantzitsuenetan ez 
duzu izaten zorterik. Joera hori alda daiteke...

Garia 
(Ekainak 19-Uztailak 18)

Zugan konfiantza handia ipini dute hainbat lagu-
nek. Orain zure txanda da: euren itxaropena zapuz-
tea ala haien aurpegietan irribarrea isiotzea.

Hazia 
(Urriak 17-Azaroak 15)

Ezaguna egiten zaizu «negua badator» esaldia? 
Bada, laster gure inguruan izango dituzu horrelako 
iragarpen errazak botatzen dituztenak.

Aitzurra 
(Martxoak 21-Apirilak 19)

Arraroa bada ere, datozen egunotan zortea zure 
alde egongo da zenbaki kontuetan. Baliatu ondo, 
baina gogoan izan: jokoa ez da errenta.

Lastoa 
(Uztailak 19-Abuztuak 17) 

Praketan zuloren bat izan behar duzu, bestela ez 
da posible azken garaian hainbeste diru xahutu 
izana. Konpon egizu egoera.

Negua 
(Azaroak 16-Abenduak 20)

Udako berotik udazkeneko epeltasunera bidaia 
egiten gabiltzala, zure barruko suak berotuta segi-
tzen du. Nork hauspotuta?

Zorionak, Nagoritaaa!!! Urte bat 
zaharrago eta gero eta politago zaude 
poxpolin! Eguna ederki ospatu ezazu, 
zuk dakizun moduan! muuuua

Ongi etorri printzesa! Poz-pozik gaude 
jadanik gure artean zaitugulako! Lierri 
zu muxukatzeko gogoak ez zaizkio 
amaitzen. Zorionak bioi eta amatxuri! 

Tanti auguri bellaaa! Bertan agertzeak 
grazia handirik egiten ez badizu ere, 
libratuko ziñela uste zenuen? Ederki 
estreina ezazu 3.0 bertsioa! Muxu pila!

Zorionak! Urte bat gehiago eta zu beti 
bezain umoretsu. Familia-bazkari bat 
ez zen berdina izango zure txisteak eta 
abestiak entzun barik. Segi horrela!

NAGO
SOPELA
Alabaren partez

MAlEN EtA lIER 
BARRIKA
Familiaren partez 

JANI
PLENTZIA
Laguntxo ezkutua

YOSU
ALGORTA
Senideen partez

Zorion agurrak publi@hiruka.eus · 944 911 337
Urtebetetze, ezkontza zein jaiotza... Bidali zeurea!

Lehiaketa. Non da?
Uribe Kostan ateratako argazkiaren hurbileko irudia duzu lehiaketa-atal 
honetako protagonista. NON eta ZERI ateratakoa den badakizu?

Itxialdia Vol.4 
argazkilaritzaz jarduteko tailerrerako  
2 sarrera zozkatuko ditugu
Urriak 1, zapatua, 10:00-19:00; 
Punta Begoña Galeriak (Getxo)

Getxophoto 2016
SARIA

Getxophotoren ekimenez, argazkilaritza berraztertzeko eta 
eztabaidatzeko egun osoko tailerrera gonbidatzen zaitugu. berbaldiak 

eta eztabaidak egun osoan, bazkaria barne, giro atseginean.  
Gura badituzu, hilaren 27a baino lehenago, helarazi erantzuna, zure 

izen-deiturak eta harremanetarako bide bat hona:  
hiruka@hiruka.eus  edo  944 911 337

5€



Iñaki Gamero Elsa Pamparacuatro Santiago Sainz

Jon Aiartza Paul Laka Idoia Mendia

Sei galdera,  
eskualdera 
begira

Lehendakarigaia: Iñigo Urkullu
Eskualdeko hautagaiak:  Iñigo Iturrate, Jon Aiartza 
eta Imanol Landa.

Lehendakarigaia: Arnaldo Otegi
Eskualdeko hautagaiak: Leire Pinedo, Paul Laka  
eta Laura Mintegi.

Lehendakarigaia: Idoia Mendia
Eskualdeko hautagaiak: Idoia Mendia (Barrikan zinegotzi ohia),  
Carmen Díaz, Aitana López, Isabel Celaá.

irailaren 25eko hauteskundeetara aurkeztuko diren sei alderdi bozkatuenen zerrendetan dauden eskualdeko 
hautagaiei sei galdera egin dizkiegu: Uribe Kostari lotutakoak eta Jaurlaritzaren eskumena diren kontuen gainekoak. 
Aipatzekoa da, erantzun dutenetatik Elkarrekin Podemos eta Ciudadanos alderdiek ez dutela eskualdeko hautagairik 
euren zerrendetan, horregatik sopeloztar diputatuak eta getxoztar zinegotziak erantzun dituzte itaunak. 

Eusko Legebiltzarrerako hauteskundeak

Lehendakarigaia: Alfonso Alonso. Eskualdeko 
hautagaiak: Xabier Olabarrieta, Javier Ruiz, Iñaki Gamero, 
Marisa Arrue, Nacho Toca, Raquel González, Carlos Iturgaiz.

Lehendakarigaia: Pilar Zabala Artano.
Eskualdeko hautagaiak:  Ez daude.

Lehendakarigaia: Nicolás de Miguel Vélez
Eskualdeko hautagaiak:  Ez daude.

Eskualdeko hainbat herriri eragingo liokeen 
frackingaren erabilerari zer deritzozue? 

EHUren Leioako campusaren garapenari 
dagokionez, zer egin asmo duzue?

2

1

EHUko Leioako 
campusean benetako 
iraultza bizi izan dugu; 

horren bidez, lehen ez 
zegoen zerbitzu-multzo 
handia ezarri da. Hala ere, 
campus horri oraindino ere 
koxka bat gehiago estutu 
behar zaio. Har dezagun 
adibidetzat Zuzenbide 
fakultatea: ez da posible 
fakultatea Kazetaritzako 
eraikin zaharrera pasatu 
eta lekua goitik behera 
zaharberritu eta gero 
irakasleen bulego gehienek 
Medikuntzan segitzea, 
eta beste batzuk non 
eta Sarrikon. Gainera, 
ikaragarriena da zelan 
Aldundiak ahaztuta utzi 
dituen unibertsitarioak; 
askok 26 urte baino gehiago 
dituzte eta ezin du Gazte 
Bizkaibus abonu gaztea 
erabili, guri nahitaezkoa 
iruditzen zaiguna.

Ciudadanos praktika 
horren aurka dago, 
dituen ondorioengatik. 

Gas-hobi horien ustiapenak 
badakartza konponezineko 
ondorioak, ingurumen-in-
paktua eta mugimendu 
sismikoak izateko aukera. 
Ciudadanos alderditik 
argi daukagu gure osasun 
fisikoa eta ingurumena ezin 
ditzakegula hipotekatu, zo-
rupea teknologia horregaz 
ustiatzeagatik. Era berean, 
ezin dugu ahaztu 100.000 
euskal herritarrek sinatu 
zutela jarduera horren 
aurka, Legebiltzarrean aur-
keztu zuten Legegintzako 
Herri Ekimenean; izan ere, 
gu ezeren aurretik, euren 
ordezkariak gara. Gainera, 
administrazioek emandako 
baimenetan, ondare-ar-
duren gaineko txostenak 
eskatuko ditugu; eta eremu 
horretan hartutako erabaki 
den-denak ikuskatuko ditu-
gu modu eraginkorrean.

UPV-EHUren campusak 
ibilbide luze eta 
zabala egin du eta 

unean uneko errealitate 
eta beharrizanetara 
moldatzen jakin du. Oraingo 
errealitateetara moldatzeko 
lan hori hizkuntzen alorrean 
ere eman da. Gaur egun, 
euskarazko ikasketen 
eskaintza maila guztietan 
eta espezialitate guztietan 
zabaltzen ari da eta 
unibertsitateak eskaintzen 
dituen zerbitzuak gero eta 
elebidunagoak dira. Arlo 
hau, dena dela, lantzen 
jarraitu beharko dugu 
euskararen normalizazio 
osoa lortu ahal izateko. 
Campuserako garraioari 
dagokionez, EAJ-PNVren 
hauteskunde egitasmoak 
jasotzen du Leioatik 
unibertsitateraino tranbia 
zerbitzua abian jartzea, gaur 
egun ematen diren garraio 
zerbitzuak osatuko dituena.

Unibertsitateak muga 
argiak ditu garatu 
ahal izateko. Egungo 

markoa gainditu, lege berri 
bat martxan jarri eta uniber-
tsitate propioa sortzea da 
gure apustua, non euskarak 
merezi duen duintasuna es-
kuratuko duen. Ez da zilegi 
ikasketak euskaraz egiteko 
eskubidea bermatuta ez 
egotea. Horrez gain, Leioako 
campuserako garraiobideak 
hutsune nabariak ditu, 
eta horren adierazle dira 
ikasleek egindako salaketa 
eta eserialdiak. Guk, txartel 
bakarraren alde egiten 
dugu, erabilera jarraikorra 
sarituz eta ikasleentzako 
tasak merkatuz. Bestalde, 
ez da normala bekak gutxitu 
eta masterrak zein kredituak 
etengabe garestitzea. Eusko 
Jaurlaritzak murrizketa han-
diak egin ditu arlo honetan. 
Estrategikoa bada uniber-
tsitate propio bat edukitzea, 
beharrezko inbertsioak egin 
beharko ditugu. Guk hori 
argi daukagu.

Euskadin ez dago 
haustura hidraulikorik, 
frackingik egiteko 

aurreikuspenik. Gure 
lur azpian daukagun 
gasa eskuratzeko, azken 
hamarkadetan egin den 
moduan, ohiko mekanismo 
edo tresna konbentzionalak 
erabiliz egitearen alde dago 
EAJ-PNV.

Honetan argitasuna 
erakutsi dugu: ez 
dugu frackingik nahi. 

Lege propioa daukagu, herri 
mugimenduaren bultzadari 
eta iniziatibari esker. Egia 
da ez dagoela martxan, 
beste asko bezala espainiar 
Estatuak errekurritu due-
lako. Guk erakusten dugun 
argitasun hau, aldiz, ez du 
erakusten EAJk kudeatutako 
Jaurlaritzak. Frackingaren 
kontrako posizio teorikoa 
badu ere, ikerketak aurrera 
daramatza SHESA enpresa 
publikoaren bitartez, bide-
ragarritasuna aztertzeko. 
EH Bilduk fracking gabeko 
Euskal Herria nahi du, eta 
horregatik deklaratu genuen 
Sopela fracking gabeko 
herria. Ezin dugu etorkizuna 
hipotekatu urte batzueta-
rako irabazi batzuengatik. 
Eta haustura hidraulikoaren 
teknika eredu honen para-
digma da. Eredu energeti-
koa agortua dago, goazen 
sakoneko hausnarketa 
bultzatzera.

PSE-EEtik uste dugu Eus-
ko Jaurlaritzak EHUren 
aldeko apustu tinko 

bat egin beharko lukeela. 
Guztion unibertsitatea da 
eta horregatik prestakuntza, 
ikerketa eta ezagutzaren 
transferentziarako baliabi-
deak hobetu behar dira. Eta 
horretarako, beken politika  
bat izan beharko genuke, 
baliabiderik ez duena, ez 
dadin goi-mailako hezkun-
tzarik gabe geratu. 2018-
2021 Unibertsitate Planean, 
Leioako campusaren hobe-
kuntzarekin aurrera egingo 
dugu, bere ahalmen zientifi-
koa bultzatuz. Horretarako, 
goi mailako hezkuntzara 
BPGren %1,5a zuzenduko 
dugu eta %0,5koa ikerkun-
tzara. Bestalde, titulazio 
hirueledunak zabalduko 
ditugu. EHU-Leioa eta Ses-
tao eta Barakaldoren arteko 
tranbia jarriko dugu. Lerro 
honek ikasleen mugikor-
tasuna errazteaz gain, bi 
ibai-ertzen komunikazioa 
hobetuko du.

Alderdi Popularrak 
15 urte daramatza 
Eusko Jaurlaritzaren 

aurrekontuei zuzenketak 
aurkezten, behingoz, 
EHUrako tranbia egin 
dezaten. Oraindik ez 
dugu lortu, baina espero 
dugu irailaren 25ean 
hasiko den legegintzaldi 
berrian lortu ahal izatea 
eta horretan gabiltza. 
Ikasketa guztiak euskaraz 
egin ahal izateko aukera 
emateari dagokionez, gure 
ustez, ikasle bakoitzak 
izan behar du ikasketak 
zein hizkuntzatan egin 
nahi dituen erabakitzeko 
ahalmena. Batez ere, 
ingelesa sartzearen 
alde gaude; Euskadin, 
Hezkuntzak daukan 
gabezietako bat baita.

Euskal Sozialisten 
eta PSOEren jarrera 
argia da. Ez badira 

ingurumen arloko berme 
osoak ematen –eta gaur 
egun ez dira ematen- 
ezin da frackingaren 
bitartez ustiapen- eta 
esplorazio-jarduerarik 
baimendu. Ez Euskadin, 
ezta Espainian ere. 
Arrazoi horregatik, jarrera 
maximalisten aurrean –
inolako eraginkortasun 
ez baitute-, gu izan gara 
Legebiltzarrean defendatu 
dugunak, ingurumenarekin 
loturiko ahalmenak 
erabiliko ditugula, haustura 
hidraulikoa barneratzen 
dituzten proiektu guztiak 
legez oztopatzeko. EAJko 
gobernuari agintzen diogu 
ezin duela aurrekontuen 
euro bakar bat fracking 
bidezko ustiaketetara 
zuzendu.

Argi utzi behar da 
frackingak ez diola 
Bizkaiko, Gipuzkoako, 

Arabako edota Errioxako 
udalerri bat berari ere 
eragingo. Araba zen 
horretarako aukera zeukan 
lurralde bakarra; baina, 
onartu diren ingurumena 
babesteko neurriekin, 
erabat bideraezina da 
fracking teknika erabiltzea 
Euskal Autonomia 
Erkidegoan eta Espainiako 
gainerako lurraldeetan 
abian jartzea.

Gure proposamenak 
ildo hauetatik 
doaz: hiru 

hizkuntzako eredurantz 
(euskara, gaztelania 
eta ingelesa) aurrera 
egitea; Administrazio eta 
Zerbitzuetako Pertsonala 
eta Irakasle eta Ikertzaileen 
euskalduntzea bultzatzea; 
gradu, master eta doktorego 
ikasleei Eusko Jaurlaritzak 
ematen dizkien beketan 
azken urteotan izandako 
murrizketak lehengoratzea; 
master-ikasketen 
matrikula-prezioak 
merkatzea, 
gradu-ikasketakaz parekatu 
arte; eta unibertsitatea 
I+G+B politiketan eragile 
nagusitzat jo dezaten 
bultzatzea. Sarbideei 
dagokienez, ezinbestekoa 
da arintzea tranbia, metro 
eta Bizkaibus bezalako 
garraio publikoetan egin 
beharreko inbertsioa.

Elkarrekin Podemosen 
jarrera argia dugu 
horren gainean: 

frackinga erabiltzearen 
erabat aurka gaude; 
hemen, Euskadin, eta 
gure lurraldearen gune 
mugakideetan ere bai. Gure 
akuiferoak eta ingurumena 
kutsatzeko arriskua 
benetakoa da eta ezin da 
beste alde batera begiratu. 
Energiaren kontsumoa 
gutxitzea da alternatiba, eta 
sortuko dena energia-iturri 
berriztagarriakaz lortzea.

* Erredakzioan euskaratu dira
alderdi honen erantzunak.

* Erredakzioan euskaratu dira
alderdi honen erantzunak.

* Erredakzioan euskaratu dira
alderdi honen erantzunak.

Uribe Kostarako etxebizitza-politikari lotuta,  
zein iritzi eta proposamen dituzue?

Alfredo Espinosa Urdulizko ospitalearen inguruko 
eztabaidetan, zer jarrera duzue?

Ciudadanoseko kideok 
uste dugu ona dela 
beti zergadunaren 

dirua kontu erabilgarrietara 
bideratzen dela ikustea; 
eztabaida horretatik kanpo, 
kontu gutxi geratzen da, eta 
euren artean osasuna da 
garrantzitsuena. Baina, aldi 
berean, uste dugu badirela 
hobetzeko hainbat gauza. 
Seinalizazioa eskasa da, eta 
ospitalea dagoen kaleak ez 
dauka irteerarik gaur egun. 
Hori gutxi balitz, metroko 
autobusa nahiko urrun 
gelditzen da, eta ezarritako 
errepide-sarbideak ere 
eskasak dira. 
Gainera, ez dugu ulertzen 
zelan zabaldu duten 
modu mailakatuan eta 
faszikuluka hain aurrekontu 
handiko horrelako zentro 
bat. Batez ere, erabateko 
tokoginekologia-zerbitzua 
ez egotea deitoratzen dugu.

Demagogia handia 
egin da gai honen 
inguruan; zehazki, 

Ahal Dugu eta EH Bilduren 
aldetik, bai udaletatik bai 
Aldunditik ere. Egia da 
etxebizitza hutsekin arazo 
larri bat dagoela, baina 
hori ez da konponduko 
jabeari Ondasun Higiezinen 
gaineko Zergan (OHZ) 
%150eko errekargua ezarriz, 
talde horiek proposatzen 
duten bezala. Konponbidea 
da etxebizitza horien 
jabeek boluntarioki Eusko 
Jaurlaritzaren Bizigune 
«gizarte-alokairurako» 
programari uztea. 
Horretarako, zerga-hobariak 
handitu eta etxebizitzaren 
truke Bizigune Programak 
ematen duen ordaina 
hobetu beharra dago; 
gaur egun, ordain horiek 
merkatuaren prezioakaz 
antza gutxi baitute.

Urdulizko ospitalea mar-
txan da jada eta Uribe 
eskualdeko biztanleen 

osasun-arreta hobetuko 
du. Eskualdeko 175.000 
biztanleei emango die arreta. 
Osakidetzaren ospitale mo-
derno eta funtzional honek 
60 milioi euroko inbertsioa 
izan du. Azken 32 urteetan, 
Bizkaian ireki den ohedun 
zentro bakarra da, eta azken 
urteetan biztanleria-haz-
kuntza handiena izan duen 
eremuetako batera lagun-
tza-baliabideak hurbiltzeko 
aukera emango du. Ospi-
taleak Osakidetzako 600 
profesional baino gehiago 
izango ditu, eta kalitatezko 
beste 425 lanpostu sortuko 
dira. Urdulizko Udala parkin-
ga aurten bertan eraikitzen 
hasiko da. Bizkaiko Foru 
Aldundiak ere autobus linea 
berria martxan jarri eta beste 
bi moldatuko ditu ospitalera 
ailegatzeko; baita metroa 
ere, hurrengo martxoan 
geltoki berri bat izango du 
Urdulizen bertan.

Urdulizko ospitalea 
%100 publikoa, euskal-
duna eta kalitatezkoa. 

Hori da Uribe Kostako eta 
inguruko eskualdeetako 
biztanleek eskatzen dutena, 
baita sindikatuen gehien-
goak ere. Ez da ulertzen 
ospitale berria irekitzea, eta 
hasieratik arreta euskaraz 
emateko gai ez izatea. Honez 
gainera, EH Bildutik priba-
tizazioaren alde hartutako 
neurriak salatu ditugu behin 
eta berriz. Soilik garbiketa 
zerbitzuen pribatizazioan 
100.000 euroko gainkostua 
emango da Urdulizko ospita-
lean. Eta gainera, ez da kon-
tuan hartu irisgarritasuna. 
Ez da autobus zerbitzuetan 
errefortzurik aurreikusi, eta 
metro zerbitzuarekiko lotura 
ere oso zalantzagarria da. 
Guk, finean, gure eskualdeko 
herritarrontzat oso garran-
tzitsuak diren zerbitzuak 
(larrialdiak, hemodinamika, 
onkologia...) emango dituen 
kalitatezko ospitale publikoa 
nahi dugu.

Etxebizitza politikaren 
testuingurua zeharo 
aldatu da azkeneko 

urteetan, ondorioz, etxebizi-
tza-politikek estrategia be-
rriak txertatu behar dituzte, 
krisi ekonomikoak sortutako 
gizarte-larrialdiei lehen-
tasunezko arreta emanez. 
Gure etxebizitza politikaren 
misioa da merkatu librean 
etxebizitza duina, egokia 
eta irisgarria eskuratu ezin 
dutenei horretarako aukera 
ematea, eta batik bat krisi 
ekonomikoaren ondorioz 
beharrean dauden pertso-
nei. Horretarako, alokairua 
sustatzea da helburu na-
gusia, etxebizitza publikoa 
esleitzeko eredu nagusi 
gisa. Horretarako, bi ardatz 
estrategiko ditugu: etxebi-
zitza alokairu erregimenean 
lortu ahal izateko bultzada 
tinkoa egitea, hutsik dauden 
etxebizitzen kopurua 
murriztuz eta birgaitze 
eredu berria eta iraunkorra 
bultzatzea. 

erantzun osoa: www.hiruka.eus

Kontuak argitzea eta epe 
luzerako zein garapen 
propioaren mesedetan 

egindako planteamenduak 
osatzea da gakoa. Herrien 
populazioaren eboluzioan 
oinarrituta, hau da, herrien 
beharrizanetan oinarritu-
tako etxebizitza politikak 
behar ditugu, eskualdeko 
perspektiba landuz. Ez da 
normala Erandion hurren-
go urteetan 500 biztanle 
gehiago izango garela 
aurreikustea, eta bertan 
1.000 etxe huts inguru 
egonda, eraikitzen jarraitzea 
etengabe. Gainera, kirol eta 
aisialdirako proiektatutako 
esparruak okupatuz. Beste 
gakoetako bat jabetza da. 
Guk udalak eurak promo-
tore izatearen alde egiten 
dugu, etxebizitza publikoen 
kopurua handituz horrela, 
horiek gehien bat alokairura 
bideratzeko. Gainera, bada 
garaia modeloari ere pare 
bat buelta emateko. Etxebi-
zitza kolaboratiboen kasua 
daukagu hor aztergai.

Gogorarazi nahi 
dut Patxi Lópezen 
gobernua izan zela 

Urdulizen Alfredo Espinosa 
Ospitalea bultzatu eta 
eraikitzen hasi zena, 
hurbileko eta kalitatezko 
osasun zerbitzu bat Uribe 
Kostako 191.000 biztanleei 
eta Eskumaldeakoei 
eskaini ahal izateko. Beraz, 
bertako zerbitzu guztiak 
lehenbailehen garatu eta 
bukatzeko konpromisoa 
dugu. Horrela, langileen 
ordezkariekin hitzartutakoa 
beteko dugu. Ospitalera 
bertaratzeko garraio 
publikoa jarri nahi dugu, 
Urdulizko metro-geltokia 
ospitalearekin lotuko 
lukeen autobus-zerbitzu 
baten bidez. Horretarako, 
Bizkaibuseko lurraldeko 
lineak aldatu eta 
Erandio-Leioa-Ospitalea 
linea berri bat egingo 
dugu, ospitalea normal 
funtzionatzen hasten 
denean.

Alderdi Popularrak 
eskatuta hasi ziren 
Urdulizko ospitalea 

proiektatzen; espero dugu 
laster guztiz zabalik egotea 
eta zerbitzu denak eskaini 
ahal izatea. Getxon egotea 
nahiago genuen, hori delako 
bertan arreta emango 
dieten biztanle gehien 
dauzkan udalerria. Horrez 
gainera, irisgarritasunari 
dagokionez, lotura 
hobeagoak ditu Getxok, 
Urdulizekin alderatuz gero.

Gure politika, bai Uribe 
Kostaren kasurako, 
bai Euskadi osorako, 

etxebizitza-legean jasotzen 
da. Lege hori joan den 
legealdian bultzatu genuen 
eta etxebizitza duin bat 
alokairuan izateko edozein 
hiritarren eskubidea 
bermatzen du, betiere 
baliabiderik ez balu erosi 
ahal izateko. Ulertzen dugu 
etxebizitzak gizarte-funtzio 
bat duela, gobernuaren 
funtzio sustatzailea 
alokairu sozialera mugatu 
behar dela, eta gure herri 
eta hirietan berrikuntza 
lanak bultzatu behar 
dituela. Ondorioz, uste 
dugu beharrezkoa dela 
urbanizatu gabeko 
lur-sail berrien okupazioa 
eta bizitegi-eraikuntza 
sakabanatuak mugatu behar 
direla, ez baitira iraunkorrak 
eta kalte egiten dielako 
ingurumenari. Egoera 
hori bereziki Uribe Kostak 
pairatu izan du.

Gure politika datza 
guztiok etxebizitza 
arrazoizko prezioan 

izateko ahaleginak egitean, 
alokatzeko edo erosteko 
aukera izanez. Alokairuzko 
gizarte etxebizitzaren 
alde gaude; egin behar 
ez denaren adibide argia 
da Getxo. Espainia osoan 
etxebizitzak garestien 
dauzkaten udalerrien artean 
baitago Getxo.

Urdulizko ospitalea 
eraiki da 
osasun-ekipamendu 

berrien benetako behar 
bati  erantzuteko, baina 
zentrorako sarbide egokirik 
kontuan hartu barik. 
Udalerriko herrigunea ez 
da kolapsatuta geratu 
behar trafikoaren eraginez. 
Beharrezkoa da erakundeek 
auzo-kolektiboei entzutea 
eta elkarregaz konponbidea 
adostea; irtenbideak 
eragin beharko du ahalik 
eta kalterik txikiena 
hiritarren ongizaterako eta 
ingurumenerako.

Eskualde honetan 
mugimendu sozial 
aberatsa dago; horrek 

argi eta garbi erakutsi 
du etxebizitza-politikek 
ez luketela egon behar 
etxebizitza berriak 
eraikitzeagaz lotuta, 
Lurralde Zati Planak 
eta Lurraldearen 
Antolamendurako 
Artezpideek aurreikusitako 
kopuruan bada. 
Alokairuaren aldeko 
apustua egin beharra 
dago, etxebizitzaren 
promozio publikoagaz eta 
erabilitako etxe hutsen 
merkaturatzeagaz batera. 
Beharrezkoa da hirigintza 
ulertzeko modu berri bat, 
Uribe Kostan eta Euskadin, 
oro har.

Euskararen normalizazioaren bidean, zeren alde 
egingo duzue edo zein pauso emango dituzue?

Gure eskualdearen garapen ekonomikorako  
zer proposatzen duzue? Zein helburu duzue?

6

5

Uribe Kostakoak 
garenok jakin 
badakigu zein ederra 

den gure inguru natural 
eta arkitektonikoa. Era 
berean, kirol-tradizio handia 
duen eskualdea gara, klub 
handiakaz; horren muina 
Getxon dago, Fadurako 
Hobekuntza Teknikorako 
Zentroan. Zerbitzuetako 
ekonomia-sektorea garatu 
behar dugu, kirolaren 
munduaren eta turismo 
ekologikoaren gainekoa; 
Getxo kirolaren inguruko 
buru litzateke eta Urdaibai 
turismo berdearen 
erreferentea. Baina, era 
berean, ez dugu ahaztu 
ikerketa, garapen eta 
berrikuntzaren (I+G+B) 
industria garbia; sektore 
horrek Aldundiaren babes 
handiagoa behar du.

Gure eskualdeko 
edozein udalerriko 
kaleetatik paseatu 

besterik ez da egin behar 
konturatzeko euskarak 
gure jendearengan daukan 
garrantzia. Bizkaiko beste 
edozein lekutan ez da 
euskara Uribe Kostan 
baino gehiago bizitzen. 
Euskara gure parte ere 
bada, eta zaindu beharra 
dugu. Hala ere, euskararen 
ezagutza ezin da izan 
baldintza baztergarria 
garapen profesionalerako. 
Are gehiago, guk Getxoko 
Udalbatzatik bultzatu 
genuen proposamen bat, 
udal-langile denek baldintza 
berberetan euskara ikasi 
ahal izateko; ulertezina 
bada ere, proposamen hori 
atzera bota zuten.

Uribe Kostaren garapena 
sektore ekonomiko 
ezberdinen oreka man-

tentzetik dator. Eskualdeko 
puntako enpresak sendo-
tzeko neurriak aurreikusten 
ditugu, bereziki autogintzan, 
kalitatezko enpleguari 
mesede egingo diolakoan, 
eta baita enpresa guneetan 
ekintzaileen jarduera bultza-
tzeko ere. Armintzako BIMEP 
azpiegituran, munduko lehen 
itsas parke teknologikoan, 
etorkizuneko proiektu berri-
tzaileak abiatuko ditugu tek-
nologia aurreratuena erabiliz 
eta nazioarteko inbertsioak 
erakarriz. Horrekin batera, 
zaintza berezia emango 
diogu bertako turismoaren 
sustapenari, nekazaritza 
turismotik natura, kultura eta 
surf esperientziak eskainiz. 
Landa garapenarekin batera, 
baserritarren eta ekoizleen 
lehengaietan oinarrituta, 
elikagaien industria eta 
gastronomia bultzatzeko 
egitaraua dugu, txakolinari 
zor zaion tokia emanez.

Uribe Kostako 
ekonomia, batez ere 
udalerri batzuetan, 

hirugarren sektorean 
oinarritzen da gaur egun. 
Dibertsifikazioaren aldeko 
apustua egin behar dugu. 
Ezin gara zerbitzuen eta 
turismoaren eskualdea izan, 
aberastasun propioa sortu 
behar dugu. Honek ez dio 
erreferentzia egiten soilik 
industriari. Lehen sektoreari 
daukan garrantzia eman 
behar zaio, elikadura 
subirautzaren aldeko 
neurriak martxan jarriz, 
besteren artean. Finean, 
plan estrategikoez ari gara, 
sektore ezberdinetako 
protagonistekin batera 
diseinatu beharrekoak, 
tokian tokiko beharrizanak 
beharrizan globalekin 
uztartuko dituztenak.

Euskara gizartearen 
bizitzan ohiko erabilera 
hizkuntza gisa indartu 

nahi dugu, eta behar dugu, 
gero eta lagun gehiagok 
erabiltzen duten hizkun-
tza izan dadin. Euskadiko 
berezko hizkuntza da, eta ez 
euskaldunok dugun bakarra 
izateagatik, euskaldunok 
bakarrik dugulako baino. 
Euskadiko beste hizkuntza 
batekin bizi da: gaztelera. 
Hizkuntzak ez dira bazter-
tzaileak, ezta euskara ere. 
Berez, identitatearen eragile 
gisa ez du esklusibotasun 
izaerarik. Dibertsitatea, 
aniztasuna, osagarritasuna, 
integrazioa, gehikuntza eta 
antzeko terminoek agertzen 
dituzte hoberen hizkuntzen 
ezaugarriak; euskara ez 
da salbuespen. Benetako 
berdintasuna ezinbesteko 
baldintza da, hizkuntza 
aukeraketa herritar guztiek 
hizkuntza-askatasuna izan 
dezaten, bai euskara zein 
gaztelera, neurri berean, 
aukeratzekotan.

Bada euskara enfren-
tamendurako tresna 
bezala erabili nahi 

duenik. Argi dagoena da 
badela hiztun komunitate 
bat, askotarikoa oso, bere 
eskubide propioak ditue-
na, eta gainera, EAEko 
legedian horrela onartuta. 
Arazoa da eskubide horiek 
errespeta daitezen ez dela 
tresna nahikorik garatu. 
Ikuspegi estrategikoa da 
behar duguna. Oinarria 
bereziki hezkuntzan dago. 
Hiru eredutan oinarritutako 
sistemak ez du era egokian 
funtzionatzen, eta beraz 
sakoneko aldaketak behar 
ditugu. Ezin ahaztu, era 
berean, euskaraz ikasteko 
aukera izan ez duten euskal 
herritarrak. EH Bilduk hel-
duen doako euskalduntzea 
nahi du. Normalizaziorako 
bidean daukaten papera 
dela eta, euskarazko komu-
nikabideei egindako murriz-
ketak bertan behera utzi eta 
inbertsio handiagoak egin 
behar ditugu.

Ekonomia politika ezin da 
gizarte kohesiorik gabe 
ulertu. Akats bat da 

hazkundearen alde apustua 
egitea inolako mugarik 
gabe. Gure ongizateak 
eta garapen ekonomikoak 
behar duena da Euskadiko 
eskualde bakoitzak 
bere sare produktiboa 
indartsu mantentzea, 
eta ahalegin guztiak 
bideratzea berrikuntzaren 
bitartezko produktibitatea 
zein giza baliabideen 
kualifikazioa hobetzera. 
Uribe Kostak baditu bere 
aldeko baldintza onak 
industria aurreratzaile bat 
garatzeko; berrikuntzarekin 
lotuta dagoen industria 
bat indartzeko, bere sare 
produktibo eta ikertzaileaz 
baliatuta. Gazteen heziketa, 
enpresa-sorkuntzaren 
bultzada, bertako 
ingurumen- eta 
turismo-arloko baliabideen 
probetxua eta lehen 
sektorearen iraunkortasuna, 
PSE-EEren lehentasunezko 
ekintza lerroak dira.

Lanpostuak sortzea 
da gure lehentasuna: 
batetik, jarduera berriak 

erakarriz edo sortuz. 
Eta bestetik, enpresei 
eta langile autonomoei 
Uribe Kostan ezar 
daitezen lagunduz; baita 
komunitateko gainontzeko 
kideei ere. Gure apustuak 
dira enpresa-sortzaileak 
laguntzea eta gure ingurua 
kontutan hartuta moldatzea 
zergak. Gaur egun, Espainia 
osoko zergarik altuenak 
dauzkagu; eta horrek ez 
du lanpostuak sortzen 
laguntzen.

PSE-EEk euskara hiztu-
nen eta, oro har, komu-
nitatearen ondaretzat 

hartzen du. Euskadiko gizar-
te-errealitateari erreparatuz, 
elebitasun armoniko bat 
babesten dugu, euskararen 
sustapena eta euskararen 
erabilera askean oinarritzen 
dena. Horregatik, euskara-
ren garapenerako adostasu-
nak berritzea proposatzen 
dugu, gizarte-kohesiorako 
tresna izan dadin. Hizkuntza-
ri dagokionez, badakigu zein 
izan den gure abiapuntua 
eta nora heldu nahi dugun: 
euskararen eta gazteleraren 
arteko bizikidetza armoniko 
eta produktiboa lortu nahi 
dugu. Hezkuntzan, adminis-
trazioetan edota hedabide 
publikoetan izandako 
adostasunei esker, euskal 
hiztunen kopurua hirukoiztu 
da. Eskuetan dugun egungo 
erronka da handituz doan 
euskararen ezagutza erabi-
leran izan dezala bere isla. 
Hauxe funtsean hiztunen 
borondatearen menpe dago.

Euskararen 
normalizazioaren 
alde gaude; baina, 

ez gatoz bat euskara 
lanpostu bat eskuratzeko 
oztopo bihurtzearekin, 
ez administrazioan, ezta 
enpresa pribatuetan ere.

Elkarrekin Podemosen 
defendatzen dugu 
hitzarmen bat, Euskadin 

modelo ekonomikoa eta 
produktiboa aldatzeko, 
honako oinarrien 
gainean: industriaren 
bultzada; balore erantzi 
handiko sektoreak; 
alderdi intentsiboak 
ezagupenean; eta goraka 
doazen jarduerak, hala 
nola gizarte-ekonomiari, 
enplegu berdeari eta 
zainketei lotutakoak. Uribe 
Kostako kasuan, lehenengo 
sektoreak ere  nahitaezko 
paperak jokatzen du. 
Autonomoek, Enpresa Txiki 
eta Ertainek eta herrietako 
komertzio txikiek zaintza 
berezia behar dute: horiek 
dira gure herriaren ehun 
ekonomiko nagusia.

Euskara euskal herritar 
denon ondarea da. 
Aurrera egin behar dugu 

hiru ildotan: bere erabilera 
soziala modu atseginean 
bultzatzen; pertsona oro  
Administrazioari gura 
duen hizkuntzan zuzendu 
ahal zaiola bermatzen; 
eta euskara ikasteko 
helduek dituzten oztopo 
ekonomikoak ezabatzen. 
Azkenengo proposamen 
horrek ekarriko luke modu 
progresiboan ikasketen 
doakotasuna ezartzea, beti 
ere ikasgelara gutxieneko 
asistentzia bat ziurtatuko 
bada, edo mailak gaindituz 
gero.

Kontuan hartu, hauteskundeotan ez direla lehiatuko sei hautagaitza hauek bakarrik. Bizkaian, 
beste zortzi zerrenda bozka daitezke: Partido Humanista, Euskal Komunistak-PCPE, PACMA, 
Ongi Etorri, Aulki Zuriak, Ganemos Euskadi, Recortes Cero eta Partido Familia y Vida. Partido 
Libertarioren boto-paperak ez dira izango, Hauteskunde Batzordeak ez baitu onartu.

Hezkuntza, Hizkuntza Politika eta Kultura Sailak
(Hizkuntza Politikarako Sailburuordetzak) diruz lagundua

Aldizkari honek
Bizkaiko Foru 
Aldundiaren 
laguntza jaso du

Uribitakora

Hankazgora
Munduan dena ondo doala
sinesten duzu? Bai, zera!
Gure herrira iritsi egin da
uste ez genuen gainbehera.
Gauzen zentzua maiz topatzeko
buelta ematea hobe da,
gauzak hobeto ikus daitezke
batzuetan buruz behera.

Sufrimendua bihurtu egin zen
txikitan Matematika,
eragiketa zein buruketak
makinatxo bat teknika…
Ikastolatik saiatu barik
galdua daukat praktika,
erantzuteko ni neu ez naiz gai
nahiz ta aldrebes jarrita. 

Bainujantzia eta txankletak
bye, bye! Adio estresa!
Dieta alboratu, gimnasiorik ez
eta eskuan zerbeza. 
Guztiz aldatzen zaigu bizitza
eta ahazten dugu presa,
uda garaia edonorentzat
izaten da aldrebesa.

